
PREZIDENT ISLOHOTLARI —
ULKAN MUVAFFAQIYATLAR YO‘LI

davrida ham davom etgan bu tizim o‘zbekning 
peshonasiga yozilgan taqdiri azalga o‘xshardi. 
Hammamiz bunga ko‘nikkan, shusiz taraqqiyot 
yo‘qdek, paxtasiz holimiz xarobdek, kunimiz 
o‘tmaydigandek, iqtisodiyotimiz cho‘kib qoladiganday 
tuyulardi... 

Ana shunday “mustahkam, tomiri suvga yetgan” 
“paxta qulligi” tizimini Shavkat Mirziyoyev qisqa 
muddat ichida tag-tomiri bilan qo‘porib tashlaganini, 
xalqimizni majburiy mehnat tuzog‘idan xalos qilganini 
bugungi yoshlar biladimi? Hozir maktablarda reja 
bo‘yicha ta’lim olayotgan, oliygohlarda “oltin davr”ni 
boshdan kechirayotgan talabalar, maoshlari bir 
necha barobarga oshib, yelkasiga oftob tekkan 
murabbiy, ustozlarda shukronalik hissi qay darajada? 

Eng asosiysi, hamma o‘z ishini qilyapti: ishchi 
dastgohi yonida, tadbirkor yaratish bilan band, 
o‘quvchi va muallim maktabi quchog‘ida... Paxta 
ekilmoqda, parvarish qilinmoqda, terilmoqda, qayta 
ishlanib, tola sifatida emas, tayyor mahsulot sifatida 
sotilmoqda. Hosildorlik oshmoqda... Bir misol: 
Quyi Chirchiq tumanida besh-olti yil muqaddam 
paxta hosildorligi  gektariga 16 — 18 sentnerdan 

oshmasdi. Tumanda “TST Cluster” klasteri faoliyatini 
boshlagach, qisqa muddat ichida hosildorlik 45 
sentnerga ko‘tarildi, paxtani qayta ishlovchi o‘n ming 
kishi ishlaydigan to‘qimachilik fabrikasi ish boshladi.       

Ana, qilsa bo‘larkan-ku! Iqtisodiy dastak ishga 
solinsa, hech qanday zo‘riqishsiz, baqir-chaqir, 
asabbuzarliksiz paxta yetishtirsa bo‘ladi.

E’tibor bering: kechagina pul-valyuta tizimidagi 
qusurlar har bir fuqaro uchun bosh og‘rig‘i emasmidi? 
Ishchi, xizmatchi, dehqon mehnati uchun ish haqini, 
nafaqaxo‘r arzimagan nafaqasini ololmay, oylab 
sarson-sargardon yurmasmidi? Aholining katta qismi 
peshona teri bilan topgan va plastikka tashlangan 
pulini 20 — 30 foiz zarariga naqdlashtirib mulzam 
bo‘lgani, alamidan ich-etini yegani yodimizdan 
chiqib ketdimi? Xorijga chiqish, davolanishga borish 
uchun valyuta almashtirish shoxobchalarida keti yo‘q 
navbatlarda sarg‘ayib turib, uyiga noumid qaytgan 
paytlardagi holatimizni esdan chiqarib yubormadikmi? 
Bir guruh korchalonlar, “dollarfurush”larning daromad 
manbaiga aylanib qolgan bu tizimdagi nohaqliklar,  
adolatsizliklardan dilimiz ozorlangani 
yolg‘onmi?

Muallif haq. Bugun odamlar orasida yurtimizning 
barcha jabhasida ro‘y berayotgan yangilanishlarni 
ko‘rib, ko‘rmaslikka olayotgan, bepisand qarovchi, 
uning qadriga yetmaydigan insonlar ham topiladi. 
Keling, bundan atigi sakkiz yil burungi hayotimiz, 
turmush tarzimizni, mamlakatimizda hukm surgan 
siyosiy, iqtisodiy, ijtimoiy vaziyatni, huquqiy tizimni 
esga olaylik. 

Nafaqat qishloq ahli, millionlab shaharliklar — 
talabalar, maktab o‘quvchilari, qo‘yingki, xalqimizni 
uch-to‘rt oylab dalada sarson yurishga majbur qilgan, 
maktabdan tortib oliygohgacha, do‘konu bozordan 
tortib zavodu fabrikagacha ishxonalar eshiklarining 

taqa-taq yopilishiga sabab bo‘ladigan “paxta qulligi” 
mavsumini eslasak, hamon yurak achishadi. Har 
yili umrimizning chorak qismini “oq oltin” atalmish 
mahsulotni yig‘ib-terib olishga sarflardik. Ayollar, 
bolalar, hatto qariyalar quyosh tig‘ida, qahraton 
sovuqda, qorayib qolgan dalalarda dekabr oxiriga 
qadar yurishga majbur edi. Eng yomoni, bu qora 
mehnat uchun deyarli haq to‘lanmasdi. Yegan-
ichganing bilan hisob-kitob to‘g‘rilanib ketilardi. 
Korxona, tashkilotlar ishlari to‘xtab, katta zarar 
ko‘rgani mayli, o‘quvchilar, talabalar ta’lim olishdan 
mahrum bo‘lardi. Achinarlisi, shuncha zahmat 
evaziga yetishtirilgan paxtamiz “majburiy mehnat” 
mahsuli bo‘lgani bois xaridor kamligi natijasida jahon 
bozorlarida suvtekinga sotilardi. 

Sho‘rolar davrida avjiga chiqqan, mustaqillik 

Taniqli siyosatshunos Qudratilla Rafiqovning “Xalq so‘zi” gazetasining shu yil 22-may 
sonida chop etilgan “Shavkat Mirziyoyev: men umrimni shu xalqqa tikkanman!” sarlavhali 
tahliliy maqolasini   o‘qib, to‘lqinlandim. Ko‘z o‘ngimdan yaqin 7-8 yilda yurtimizda 
amalga oshirilgan olamshumul yaratuvchanlik ishlari gavdalandi. Raqamlar, faktlar tilga 
kirib, davlat rahbari rahnamoligida ro‘y bergan tub o‘zgarishlar, islohotlar ko‘lamidan 
so‘zlaganday bo‘ldi.

Aks sado

BUXORO BEQIYOS YANGILANISHLAR 
BO‘SAG‘ASIDA

Mamlakatimizning boshqa 
go‘shalari kabi ko‘hna Buxoro 
hayotida ham olamshumul 
ishlar, tarixiy voqealar 
benihoya  ko‘p uchragan. 
Ularni kino tasmasi yanglig‘ 
xayolan birma-bir ko‘z 
o‘ngingdan o‘tkazarkansan, 
beixtiyor shu yilning 31-may 
— 1-iyun sanasiga alohida 
to‘xtalging keladi. Aynan shu 
kunlari davlatimiz rahbari 
Buxoro viloyatida bo‘lib, voha 
iqtisodiy-ijtimoiy hayotida tub 
burilishlarni boshlayotgan, 
aholi turmush darajasini 
kutilganidan-da yuqori 
pog‘onaga ko‘tarishga xizmat 
qiladigan, avlodlar yodida 
qolajak zalvarli ishlarga start 
berdi.

Tashrif jarayonida odamlarning o‘z hayotidan rozi bo‘lib yashashi uchun 
zarur shart-sharoitlarni yaratish, kambag‘allikka barham berish, yangidan-
yangi biznes loyihalarni ro‘yobga chiqarish, sanoatni ravnaq toptirish, 
yo‘llarni jahon andozalari darajasida obod qilish, infratuzilmani rivojlantirish 
singari qator yo‘nalishlarda amalga oshiriladigan ishlar belgilab olindi. 

Joylardagi haqiqiy ahvolga tanqidiy-tahliliy yondashildi. Zero, 
Prezidentimiz ta’kidlaganidek, shiddat bilan o‘zgarib borayotgan 
zamonda kechagi kun o‘y-xayoli bilan yashab bo‘lmaydi.

Tashrifdan keyingi o‘ylar

2023-yilda 
bajarilgan ishlar

tahliliy 
ko‘rib chiqildi 

Maj l i sda  O ‘zbek i s ton 
R e s p u b l i k a s i  D a v l a t 
b u d j e t i n i n g  v a  d a v l a t 
maqsad l i  j amg ‘a rma la r i 
budjetlarining 2023-yildagi 
hamda 2024-yilning birinchi 
choragidagi ijrosi to‘g‘risidagi 
hisobot ko‘rib chiqildi. Unda 
Vazirlar Mahkamasi mas’ul 
xodimlari, vazirlik va idora 
rahbarlari ishtirok etdi.

Qonunchilik palatasi Spikeri 
Davlat budjeti bilan bog‘liq 
ayrim muhim masalalarga 
to‘xtalib o‘tdi. 

A y t i l g a n i d e k ,  y a n g i 
tahrirdagi Konstitutsiyamizga 
muvofiq, Davlat budjetining 
ijro etilishi ustidan nazoratni 
amalga oshirish Qonunchilik 
palatasi faoliyatining eng 

HUDUDLARDAGI 
DOLZARB MASALALAR 

TAHLIL MARKAZIDA BO‘LDI

“Mahalla yettiligi” bilan 
kechgan muloqot jarayonida 
aholi bandligini ta’minlash, 
bunda daromad topishga 
qaratilgan muayyan mehnat 
faoliyati bilan shug‘ullanish 
va faoliyat turini kengaytirish 
istagidagi insonlarni moliya 
muassasalarini jalb qilgan 
holda qo‘llab-quvvatlash, 
norasmiy bandlikning oldini 
olish masalalariga alohida 
urg‘u qaratildi.

Mehnat migratsiyasidan 
q a y t g a n  f u q a r o l a r 

reintegratsiyasini samarali 
tashkil etish, xotin-qizlar 
b i lan ishlash, i j t imoiy-
iqtisodiy va ma’rifiy ishlarda 
faollikni oshirish yuzasidan 
qator tavsiyalar berildi.

Ayni  chog‘da tuman 
Kengashi deputatlari bilan 
kechgan suhbat asnosida 
ularning “mahalla yettiligi” 
faoliyatiga ko‘maklashishi 
zarurligi aytib o‘tildi.

Shundan so‘ng Sherobod 
tumani hokimligida xalq 
deputatlari Sherobod, Angor 

tuman lar i  Kengash lar i 
deputatlari hamda kotibiyat 
mudirlari bilan uchrashuv 
o‘tkazildi.

Mu loqo tda  maha l l i y 
Kengashlar  fao l iyat ida 
samaradorlikka erishish, 
ularning xalq vakili sifatida 
qonunlar, Prezident Farmon 
va qarorlarida belgilangan 
v a z i f a l a r n i n g  i j r o s i n i 
nazorat qilish borasidagi 
i sh la r in i  fao l lash t i r i sh 
hamda Senatdagi hududiy 
vakillik organlari faoliyatini 
o‘rganish markazi tomonidan 
amaliy yordam ko‘rsatish 
v a  m u v o f i q l a s h t i r i s h 
masalalariga batafsil to‘xtalib 
o‘tildi.

Uchrashuv davomida 
m a h a l l i y  K e n g a s h l a r 
faoliyatida ochiqlik masalasi 
hamda “mahalla yettiligi” 
— Kengash — Senat” 
hamkor l ig i  tahl i l 
markazida bo‘ldi.

Oliy Majlis Senati Raisi Tanzila Norboyeva 
Surxondaryo viloyatiga tashrifi davomida 
Sherobod tumanidagi “Majnuntol” mahalla 
fuqarolar yig‘inida bo‘lib, u yerda aholi, 
“mahalla yettiligi”, nuroniylar, xotin-qizlar 
va tuman Kengashi deputatlari bilan 
suhbatlashdi.

Oliy Majlis Qonunchilik 
palatasida

DEPUTATLAR 
DAVLAT BUDJETI 

IJROSINI 
MUHOKAMA QILDILAR
Kecha Oliy Majlis Qonunchilik palatasining 

navbatdagi majlisi bo‘lib o‘tdi. Quyi palata Spikeri 
N. Ismoilov majlis avvalida o‘tgan haftada yurtimiz 
ijtimoiy-siyosiy hayotidagi muhim voqealarga 
to‘xtaldi. Xususan, mamlakatimiz Prezidenti 31-
may — 1-iyun kunlari Buxoro viloyatida bo‘lib 
qaytgani, tashrif doirasida ushbu hududda kichik 
biznes, turizm, servis sohalari va qishloq xo‘jaligini 
rivojlantirish, sanoat zonalari imkoniyatlaridan 
samarali foydalanish, investitsiyalar jalb qilishni 
kengaytirish bo‘yicha qo‘shimcha imkoniyat va 
imtiyozlar yaratish borasida bir qator vazifalar 
belgilab olingani qayd etildi. Davlatimiz rahbari 
tomonidan ilgari surilgan tashabbuslar va 
vazifalar ijrosini ta’minlashda parlament ham faol 
qatnashishini bildirdi.

muhim yo‘nalishlaridan biri 
sanaladi.

S i y o s i y  p a r t i y a l a r 
fraksiyalari va qo‘mitalar o‘z 
yo‘nalishlaridan kelib chiqib, 
Davlat budjetidan ajratilayotgan 
m a b l a g ‘ l a r  o ‘ z  v a q t i d a 
o‘zlashtirilishi va maqsadli 
sarflanishi yuzasidan tegishli 
mansabdor  shaxs larn ing 
axborotlarini eshitib bormoqda. 
Deputatlar o‘z okruglaridagi 
faoliyati davomida budjet 
mablag ‘ la r idan maqsadl i 
foydalanil ishini muntazam 
o‘rganmoqda.

S h u  b i l a n  b i r g a , 
Hukumat oldiga budjet ijrosi 
natijadorligiga oid qator muhim 
masalalar qo‘yilmoqdaki, bular 
Davlat budjetining vaqtida ijro 
qilinishini, uning mablag‘lari 
s a m a r a l i  v a  m a q s a d l i 
sarf lanishini ta’minlashda 
dolzarb ahamiyat kasb 
etyapti.

Dunyoda iqtisodiy vaziyat qiyinlashgan 
hozirgi sharoitda ko‘proq ish o‘rni yaratadigan, 
investitsiya va eksportni ko‘paytiradigan sohalarni 
qo‘llab-quvvatlash zarur. Turizmda bunday 
salohiyat katta. Bu sohaga yo‘naltiriladigan har 
bir dollar kelgusida 3-4 barobar daromad keltiradi. 
Har bir yangi ish o‘rni boshqa tarmoqlarda yana 2 
ta ish joyi hosil qiladi.

Mamlakat imizda tar ix iy,  madaniy va 
xushmanzara go‘shalar ko‘p. Ularning negizida 
turizm maskanlari, mehmonxonalar barpo 
etildi. Tartib-taomillar soddalashtirilib, sayyohlik 
biznesiga qulaylik yaratildi. Sayyohlar xavfsizligini 
ta’minlash maqsadida turizm politsiyasi tashkil 
etildi.

O‘tgan yil oktabrda Samarqandda bo‘lgan 
Butunjahon turizm tashkiloti forumi doirasida 
2 milliard 300 million dollarlik investitsiyaviy 
kelishuvlarga erishilgan edi. Ular orasida turizm 
infratuzilmasini rivojlantirish, yangi maskanlar 
barpo etishga qaratilgan loyihalar ko‘p.

Jumladan, xorijiy investorlar tomonidan 
Shahrisabz tumanidagi va Sarchashma qishloqlari 
orasida 3 ming gektarli tog‘-chang‘i majmuasi 
tashkil qilish boshlandi. Miraki qishlog‘i bo‘yicha 
ham master reja ishlab chiqilmoqda.

Bu tumanning tarixi ham, tabiati ham diqqatga 
sazovor. Qolaversa, Shahrisabz shahri Iqtisodiy 
hamkorlik tashkilotining “2024-yildagi turizm 
poytaxti”, deb e’lon qilingan.

Shu bois u yerda turizmni rivojlantirish bo‘yicha 
qator chora-tadbirlar belgilandi. Birinchi galda 
Shahrisabz shahri va Shahrisabz tumanida 
turizm klasteri tashkil etiladi. 33 kilometrli 
Hisorak — G‘elon va Hisorak — Sarchashma 
yo‘li kengaytirilib, ta’mirlanadi. Chiroqchi 
— Sho‘rquduq avtomobil yo‘li yaxshilanib, 
Samarqanddan Shahrisabzga qatnov vaqti 
qisqaradi.

G‘elondan o‘tuvchi Oqsu daryosida quvvati 
24 megavattli 3 ta gidroelektr stansiya ishga 
tushiriladi. Natijada turizm klasterida elektrdan 
muammo bo‘ lmaydi.  Shahrisabz tur izm 
texnikumida Shveysariya dasturi asosida yiliga 
100 nafar mutaxassis tayyorlanadi.

Bunday ishlarni Ohangaron, Urgut, Nurota, 
Yangiqo‘rg‘on, Pop, Chortoq, Boysun, Sariosiyo, 
Baxmal, Farg‘ona kabi turizm salohiyati yuqori 
20 ta tumanda ham qilish mumkinligi ta’kidlandi. 
Mutasaddilarga xorijiy konsultantlarni jalb etgan 
holda bu borada master reja ishlab chiqish 
topshirildi.

Ma’lumki, yaqinda “Boysun bahori” xalqaro 
etnofestivali bo‘lib o‘tdi. Bibishirin mahallasida 6 
million dollarlik 4 yulduzli mehmonxona, amfiteatr 
va o‘tovlar qurildi. Ko‘ngilochar shoular o‘tkazildi. 
Natijada Surxondaryoga sayyohlar kelishi 4 karra 
ko‘paydi.

Umuman, yoshlarning ekstremal turizmga 
qiziqishi yildan-yilga oshyapti. Bu yo‘nalishni 
rivojlantirish bo‘yicha dastur qabul qilish vazifasi 
qo‘yildi.

Yoz kunlarida akvapark va basseynlarga 
talab oshishi tabiiy. Sohaga ajratilgan mablag‘lar 
doirasida mehmonxonalarda basseynlar 
qurilmoqda. Lekin hududlarda turistlarni o‘ziga 
tortadigan zamonaviy akvaparklar yo‘q.

Tabiiy ko‘llar atrofidagi turizm imkoniyatlari 
ham ishga solinmayapti. Masalan, Mirishkor 
tumanidagi Sechanko‘l va Achinko‘l bo‘yida 
birorta dam olish maskani yo‘q. Aydar-Arnasoy 
ko‘llar tizimi ovchilik va ekoturizm uchun juda 
qulay.

Shulardan kelib chiqib, akvaparklar qurish 

hamda ko‘llar bo‘yida loyihalar qilish uchun yerlar 
auksionga chiqarilishi belgilandi.

P a n d e m i y a d a n  k e y i n  t i b b i y o t  v a 
sog‘lomlashtirish turizmiga talab kuchaygan. 
Yurtimizdagi sanatoriy va tibbiy muassasalarda 
o‘tgan yili 60 mingdan ziyod xorijiy turistlar 
davolangan. Oxirgi besh yilda xususiy klinikalar 
ko‘paygani bilan atigi ikkitasi xalqaro sertifikatga 
ega. Albatta, bular juda kam.

Chunki bizda tibbiyot va sog‘lomlashtirish 
turizmini uyg‘unlikda rivojlantirish bo‘yicha yaxlit 
yondashuv yo‘q. Aslida tibbiy turizmning o‘zidan 
yiliga 300 million dollar eksport qilish mumkin.

Shu bois Janubiy Koreya, Turkiya va Hindiston 
tajribasi asosida “Tibbiy xizmatlar mehmondo‘stligi” 
dasturi boshlanishi e’lon qilindi.

End i  xusus iy  k l in ika larn ing  xa lqaro 
akkreditatsiyadan o‘tish, xorijiy ko‘rgazmada 
qatnashish xarajati budjetdan qoplanadi. 
Klinikalarga kelgan chet elliklar uchun qo‘shilgan 
qiymat solig‘i qaytarib beriladi. Xorijga borib 
targ‘ibot-diagnostika xizmatini ko‘rsatgan 
shifokorlarning transport va yashash xarajatlari 
to‘lab beriladi.

Shu maqsadda shifoxona va sanatoriylarni 
xalqaro sertifikatlash, malakali menejerlarni jalb 
etish bo‘yicha ko‘rsatmalar berildi.

An’anaviy fest ival larning doimiy aniq 
sanalarini belgilash, chegaradan o‘tishni yanada 
soddalashtirish muhimligi qayd etildi.

Turizm rivojiga xalal berayotgan yana bir 
muammo transport bilan bog‘liq. Chet ellarda 
turoperatorlar chiptalarni kamida olti oy oldin sotib 
oladi, shuning uchun “sayohat to‘plami” arzon. 
Bizda esa samolyot va poyezdga chipta olish qiyin, 
bir-ikki oy qolganda topilmaydi ham.

Shu bois Transport vazirligiga xalqaro reyslarni 
ko‘paytirish, barcha qatnovlar haqida ma’lumot 
va chipta olish imkonini beradigan yagona onlayn 
platformani ishga tushirish vazifasi qo‘yildi.

Prezident mamlakatimiz turizm salohiyatini to‘liq 
ko‘rsatuvchi global targ‘ibot kampaniyasini yo‘lga 
qo‘yish zarurligini ta’kidlab, qator tashabbuslarni 
bayon qildi.

“Milliy turizm brendi”ga kontent yaratish uchun 
tanlov o‘tkaziladi. Bu yil Toshkentda, kelgusi yilda 
Xivada xalqaro gastronomik festivallar tashkil etilib, 
300 dan ziyod milliy taomlarimiz targ‘ib qilinadi. 
“Elektron viza” tizimi yanada takomillashtirilib, 
mobil ilovasi ham ishga tushiriladi.

Targ‘ibotda televideniye bilan birga, ijtimoiy 
tarmoqlardan ham keng foydalaniladi. Auditoriyasi 
katta chet ellik blogerlar uchun infoturlar tashkil 
qilinadi.

Yig‘il ishda davlatimiz rahbari sohadagi 
tadbirkorlar bilan ochiq muloqot qildi. Ularning 
muammolari va takliflaridan kelib chiqib turizm 
xizmatlarini eksportoldi moliyalashtirishni yo‘lga 
qo‘yish, turoperatorlarga qo‘shilgan qiymat 
solig‘ini subsidiya sifatida qaytarish muddatini 
uzaytirish, turizm geografiyasini kengaytirish, milliy 
mehmonxona brendlarini yaratish, o‘rta bo‘g‘in 
mutaxassislarini tayyorlash va xorijda malakasini 
oshirish kabi ko‘plab takliflar bo‘yicha tegishli 
ko‘rsatmalar berildi.

Prezidentimiz turizmni rivojlantirish bo‘yicha 
jamoatchilik kengashi tuzishni taklif qildi. Soha 
vakillari va tadbirkorlar buni mamnuniyat bilan 
qo‘llab-quvvatladi.

Mutasaddilar bu yil 11 million xorijiy sayyohni 
jalb etish hamda turizm eksportini 2,5 milliard 
dollarga yetkazish imkoni borligini aytib, rejalari 
yuzasidan axborot berdi.

O‘zA.

TURIZM INFRATUZILMASINI 
YAXSHILASH BO‘YICHA 
VAZIFALAR BELGILANDI
Prezident Shavkat Mirziyoyev raisligida 3-iyun kuni 

hududlarda turizm infratuzilmasini yaxshilash va xorijiy 
turistlar oqimini ko‘paytirish chora-tadbirlari muhokamasi 

bo‘yicha videoselektor yig‘ilishi o‘tkazildi.

Uchrashuv

EL-YURT MANFAATIGA YO‘NALTIRILGAN 
ISTIQBOLLI LOYIHALAR

5-iyun kuni Toshkentda Shanxay hamkorlik tashkiloti (SHHT) forumining XIX yig‘ilishi bo‘lib o‘tadi.

BUXORO BEQIYOS YANGILANISHLAR 
BO‘SAG‘ASIDA

Sanoat drayver 
yo‘nalishga aylanadi

—  O l i m u  u l a m o l a r  B u x o r o g a 
Yaratganning nazari tushgan, degan ta’rifni 
berishgan, — deydi qorako‘llik mehnat 
faxriysi Fayzulla Bebutov. — Avliyo-anbiyolar 
yurti sanalgan yurtimiz tuprog‘ini, har qarich 
yerini zarga qiyoslasa bo‘ladi. Agar undan 
oqilona foydalanilsa, inson aqlu zakovati 
bilan mo‘jizalar yaratish mumkin. Bunga 
ishonch hosil qilish uchun Prezidentimiz 
tashabbusi bilan tashkil etilgan “Qorako‘l” 
iqtisodiy zonasida bo‘lmoqning o‘zi kifoya. 
Biz, mehnat faxriylari, nuroniylar davlatimiz 
rahbari bilan muloqot chog‘ida ana shularni 
e’tirof etdik. Axir Qorako‘l Qorako‘l bo‘lib 
bunaqangi yirik sanoat korxonalarini hozirga 
qadar ko‘rgan emas.

Hayotning achchiq-chuchugini totgan 
75 yoshli otaxonning aytganicha bor. 
566 gektar maydondan iborat bu dashtu 
biyobon,  necha asrki, sovuq sukunat 
cho‘kkan,  yulg‘unzoru yantoqzorga 
aylangan  tashlandiq bir joy edi. Inson 
qadami bu yerdagi sukunatga xotima berdi. 
Qudratli avtoulovlarning na’rasi, ravon 
yo‘llar, qisqa muddat ichida qad rostlagan 
mo‘jaz shaharcha va ofislar — bularning bari 
ulug‘vor ishlar debochasi. 

“Enpipe” shu iqtisodiy zonada ish 
boshlagan qaldirg‘och korxonaga aylandi. 
Davlatimiz rahbari uning  ish faoliyati bilan 
tanishdi.

— Sir emas, O‘zbekiston investitsiya 
kirit ish uchun jozibador mamlakatga 
aylanib ulgurdi, — deydi mazkur korxona 
muhandisi Sanjar Ismatov. — Xalqimiz 
o‘zaro manfaatdorlik asosida ishlash 
niyatidagi har bir xorijiy sarmoyadorni 
yuzida tabassum bilan qarshi oladi. Buni 
chet ellik hamkorlarimiz alohida e’tirof 
etmoqda. Aytmoqchi, korxonamiz to‘liq 
xorijiy investitsiya hisobidan ishga tushirildi. 
U yiliga 300 ming tonna metall quvurlar 
ishlab chiqarish quvvatiga ega. Bizdagi 
mahsulotlar tashqi ta’sirga bardoshli, yuqori 
bosimga ham. Narxi xorijnikiga qaraganda 
arzon. Bunday quvurlarga talab juda katta. 

Hozir 400 dan ziyod ishchi-xodimlar mehnat 
qilyapti. 

E’tiborlisi, ularning asosiy qismi mahalliy 
yoshlardir.  Zamonaviy dastgohlarni 
boshqarish hadisini olgan bu yigitlar 
soni yaqin istiqbolda yana 500 nafarga 
ko‘payadi. Negaki, korxonada yuqori 
bosimga chidamli turli rezervuarlar ishlab 
chiqarishga qaratilgan yana bir loyiha 
amalga oshirilyapti.

Agar davlatimiz rahbarining tashabbusi 
bilan ushbu hududda mintaqamizda birinchi 
sanalgan MTO (metanoldan olefin olish) 
texnologiyasi asosida gaz-kimyo kompleksini 
qurish avj pallada ekani, quyosh elektr 
stansiyasi barpo etish boshlangani,   viloyatda 
mahalliy va xorijiy sarmoyadorlar tomonidan 
o‘nlab noyob loyihalar ro‘yobiga kirishilgani 
nazarda tutilsa, viloyatda sanoat drayver 
yo‘nalishga aylanayotgani ayon bo‘ladi.

«O‘z yurtingga
yetari yo‘q ekan»

Jondor tumanidagi Ko‘liyon mahallasida 
yashovchi Asrbek Soliyev 23 yoshda. Bilagi 
kuch-quvvatga to‘lgan yigit bundan uch 
yilcha muqaddam xorijga ishlagani ketgandi. 
Muhojirlikning noni qattiq. Pul topaman, 
deb o‘zingni o‘qqa-cho‘qqa urishingga 
to‘g‘ri keladi. Ana shunday jonhalak yurgan 
pallada Asrbek avtohalokatga uchradi. Qattiq 
shikastlandi, o‘ng oyog‘idan mahrum bo‘ldi.

Jondorga qaytgan yigitni yaqinlari, 
mahalladoshlar ruhan qo‘llab-quvvatlashdi. 
Tuman  “Inson” ijtimoiy xizmatlar markazi 
yordam qo‘lini cho‘zdi.

— O‘z yurtingga yetari yo‘q ekan, — 
deydi musofirlik mashaqqatlarini chekkan 
yigit. — Foydalanib kelayotgan protezim 
noqulay edi. Markaz mas’ullari yaqinda 
zamonaviysidan taqdim qilishdi. Uch quti 
asalari oilasi parvarishi bilan band edim. 
Markazdagilar ikki quti asalari oilasi ham 
ajratishdi. Natijada menda vaqtni mazmunli 
o‘tkazish, oilamga foyda keltirish imkoni 
tug‘ildi.

“Yoshlar daftari”da turgan, tinib-tinchimas 
Asrbekdagi g‘ayrat-shijoatni ko‘rgan 
“mahalla yettiligi” unga dehqonchilik qilish 

uchun yer ham ajratdi. 30 yil muddatga 
berilgan bu yerga u dukkakli o‘simliklar 
ekdi. Shu tariqa yigit o‘z-o‘zini band qilgan 
safdoshlari qatoridan joy oldi.

Asrbek asalari va tomorqadagi ekinlar 
parvarishidan ort ib, yurt imizda yuz 
berayotgan o‘zgarishlardan ham xabardor 
bo‘lib boradi.

 — Prez iden t im izn ing  yaq inda 
viloyatimizda bo‘lib, odamlar bandligini 
ta’minlash, aholi turmush farovonligini 
oshirish borasidagi ishlar bilan yaqindan 
tanishgani, mutasaddilarga topshiriqlar 

bergani ertangi kunga ishonchimni yanada 
mustahkamladi, — deydi u. — O‘zim 
misolimda aytadigan bo‘lsam, nogironlik 
guruhining belgilanishi — bu harakatdan 
to‘xtash degani emas. Davlatimiz rahbarining 
“Dunyoqarashimizni o‘zgartirishimiz kerak”, 
degan so‘zlari yurak tubidan joy oldi. 
Bilasizmi, bu da’vat bizni yanada mas’uliyat 
bilan ishlashga undadi.

— Mana  shunday  in t i l uvchan ,  
ishtiyoqmand, o‘z oldiga aniq maqsad 
qo‘ygan yoshlarni, ularning o‘qishi, kasb-
hunar egallashi, mehnat qilishi uchun 
yaratilgan shart-sharoitlarni ko‘rganimda 
beixtiyor xayolimdan “Zap ishlaydigan 
davr keldi-da”, degan fikr kechadi, — 
deydi 82 yoshli mehnat faxriysi, “El-yurt 
hurmati” ordeni sohibi Behbud Jumayev. 
— G‘ijduvon tumanida davlatimiz rahbari 
boshchil igida tanqidiy-tahl i l iy ruhda 
o‘tkazilgan videoselektor yig‘ilishida viloyat 
va barcha tuman mas’ullari zimmasiga 
kambag‘allikni qisqartirish, aholini ish bilan 
ta’minlash, odamlar turmush darajasini 
oshirish bilan bog‘liq aniq topshiriqlar berildi. 
Endi navbat shu vazifalarni bekamu ko‘st 
ado etishda qoldi...

G‘ijduvonda 650 o‘rinli 
shifoxona quriladi

Aholi salomatligi, sog‘lom avlod tarbiyasi 
masalalari Prezidentimizning doimiy 
e’tiborida. Bu galgi tashrifda ham shu 
jihat ko‘zga yaqqol tashlandi. Chunonchi, 
G‘ijduvonda 650 o‘rinli shifoxona qurilishi 
davlat rahbari tomonidan qo‘llab-quvvatlandi.

— G‘ijduvon tumanida ayni paytda 
323 ming aholi istiqomat qilyapti, — deydi 
viloyat sog‘liqni saqlash boshqarmasining 
boshqaruv infratuzilmasini rivojlantirish va 
qurilishni tashkil qilish bo‘limi boshlig‘i Akmal 

Boboqulov. — Hozir faoliyat ko‘rsatib turgan 
shifoxona esa o‘tgan asrning 60-yillarida 
240 o‘ringa mo‘ljallab qishloq uchastka 
shifoxonasi loyihasi asosida qurilgan. O‘sha 
davrda tuman aholisi soni  104 ming nafar 
bo‘lgan. Atrofda “Xo‘ja Langar” ziyoratgohi 
va infratuzilma obyektlari zich joylashgan. 
Shifoxonaga qarashli binolarning 21 tasi 
seysmik beqaror, ya’ni zilzilaga bardosh bera 
olmaydi, avariya holatida.

Mutaxassislar hisob-kitobiga ko‘ra 
mazkur binolarni  yangidan qur ish, 
rekonstruksiya qilish va kapital ta’mirlash, 
kanalizatsiya tizimini shifoxona hududiga 
olib kelish xarajatini ham qo‘shganda 
220 mlrd. so‘m mablag‘ni talab qiladi. 
Buning ustiga markaziy shifoxonada shifo 
o‘rinlari yetishmovchiligi sababli terapiya 
bo‘limi 8, tug‘uruqxona bo‘limi 3,5 kilometr 
uzoqlikda joylashgan. Tarqoq joylashgani 
sababli bemorlarga kechki va tungi paytda 
ko‘rsatilayotgan tibbiy xizmat sifatida 
uzilishlar kelib chiqmoqda. Shoshilinch 
holatlarda qimmatli vaqt yo‘qotilyapti. Hatto 
oziq-ovqat, choyshablar, sterilizatsiyalangan 
asbob-uskunalarni yetkazishda muayyan 
noqulayliklar tug‘ilyapti.

Yangi shifoxona tumandagi “Todon” 
mahalla fuqarolar yig‘ini hududida tibbiyot 
birlashmasiga qarashli 10 gektarga yaqin 
yerda barpo etiladi. Uning sharofati bilan 
yuqorida aytilgan muammolar barham 
topadi. Qolaversa, u 42 mlrd. so‘m mablag‘ni 
tejab qolish imkonini beradi. Yangi binoda 
yuqori texnologik jarrohlik amaliyoti o‘tkazish 
uchun zarur zamonaviy tibbiy uskunalar 
olinadi. Shunday operatsiyalar soni va turi 
ko‘payishi ortidan bemorlarning chet ellarga 
borib muolaja olishi bilan bog‘liq hollar 
kamayadi, valyuta ham tejaladi.

Ma’lumot o‘rnida aytish joizki, respublika  
ixtisoslashtirilgan tibbiyot markazlarining 
vi loyatdagi f i l ial lari  tomonidan jami 
55 mingtaga yaqin jarrohlik amaliyoti 
o‘tkazildi. Qariyb 12 ming nafar mijozda 
yuqori texnologiyali amaliyotlar bajarildi. 
Natijada bemorlarning najot izlab xorijiy 
davlatlar klinikalariga borish holatlari 35 
foizga kamaydi. Demak, G‘ijduvonda 
yangi zamonaviy shifoxonaning qurilib 
foydalanishga topshirilishi bu ko‘rsatkichni 
yanada kamaytirish imkonini beradi,  o‘nlab 
yurtdoshlarimiz tashvishini yengillashtiradi.

Muammolar yechimiga 
yangicha yondashuvlar 

zarur
Buxoroda  hamma ish la r  s i l l i q , 

risoladagidek boryapti deyish fikridan 
yiroqmiz. Afsuski, boqibeg‘am, dunyoni 
suv bossa to‘pig‘iga chiqmaydigan, el o‘y-
tashvishi oldida yuragi “jiz” etmaydigan turli 
darajadagi rahbarlar ham uchrab turibdi. 
Ularga vaqt o‘z hukmini o‘qiydi, albatta. 
Shunday ekan, el nazaridan qolmaslik har 
birimizning maqsadu maslagimizga aylanishi 
darkor.

Dav la t im iz  rahbar i  G ‘ i jduvonda 
o‘tkazilgan videoselektorda yechimtalab 
qator masalalar haqida to‘xtalarkan, 
voha salohiyatini to‘liq ishga solishda 
viloyat rahbariyati, 13 ta tuman va shahar 
hokimlarining hozirgi faoliyati juda sustligini 

ta’kidladi. Viloyatdagi bir qator tarixiy 
yodgorliklarga e’tibor talab darajasida 
emasligi ham ayni haqiqat.

— Xorijda tahsil olib, ko‘plab do‘stlar 
orttirganman, hozir erkin ijodkorman, 
— deydi bir necha tilda ravon gaplasha 
oladigan Zilola Saidova degan hamkasbimiz. 
— Ular Buxoroga o‘z yaqinlari bilan tez-
tez kelib turishadi. Tabiiyki, shunda men 
hamroh sifatida shahrimizning tarixiy qismi 
bo‘ylab sayohat uyushtiraman. Mehmonlarni 
so‘lim Labihovuz, Xo‘ja Zayniddin hovuzi, 
qadimiy uylar, tor ko‘chalarga bajonidil 
boshlab boraman. Kuzatganim shuki, 
sayyohlar shahrimizning tarixiy qiyofasi 
asl holicha saqlanib qolgan go‘shalarini 
zo‘r ishtiyoq bilan tomosha qilishadi. 
Ayrim uylarning buzilib, zamonaviy usulda 
qurilganini ko‘rganida esa rostmanasiga 
taajjublanishadi. Bo‘z ko‘ylakka chit 
yamoqday turgan bu uylarni asl holida 
qayta qurish mumkin  edi-ku, deyishadi. 
Nazarimda Buxoroning tarixiy qiyofasini 
saqlab qolish hozir dolzarb masalalardan 
biridir. 

Suhbatdoshimiz haq. Davlat rahbari 
alohida ta’kidlagan Chashmai Ayub, Imom 
Buxoriy obidalari, ayniqsa, qadimiy Talipoch 
darvozasi va unga tutash qal’a devori atrofini 
jozibador turizm maskaniga aylantirish 
imkoniyati bor. Chashmai Ayubning shundoq 
yonboshida, dehqon bozoriga qarashli 
hududdagi betartib ko‘chma savdo rastalarini 
tartibga keltirish, sayyohlar uchun xavfsiz 
yo‘laklar barpo etish maqsadga muvofiq.

Qal’a devorlari atrofidagi tozalik, 
sanitariya-gigiyena holati, ayrim kimsalarning 
nojo‘ya ishlari ham kishini ranjitadi. 
Aytmoqchi, bular haqida ilgari “Xalq so‘zi”da 
tanqidiy chiqishlar qilingan, ahvolni o‘nglash 
uchun yangicha yondashuvlar zarurligi 
aytilgan edi. Ammo u shaharning o‘sha 
paytdagi mas’ullariga ta’sir qilmadi. Mana, 
kuni kecha davlatimiz rahbarining o‘zi 
ayrim tarixiy obidalarni jozibador turizm 
manzillariga aylantirish zarurligiga e’tiborni 
qaratdi.

Biz yuqorida Prezidentimizning Buxoro viloyatiga tashrifi asnosida 
tug‘ilgan ayrim fikr-mulohazalarni qog‘ozga tushirdik xolos. Vaholanki, 
iqtisodiy-ijtimoiy jabhada qilingan, qilinajak ishlar oz emas. Ularni 
viloyat faollari, deputatlar, jamoatchilik vakillari bilan hamkorlikda 
bajarish, davlatimiz tomonidan yaratib berilayotgan imkoniyatlardan 
oqilona foydalanish elu yurtimiz oldidagi muqaddas burchimizdir. 

Bu burch nechog‘li ado etilganini esa vaqt deb atalmish odil hakam 
xuddi ko‘zgu kabi ochiq-ravshan ko‘rsatib beradi...

Istam IBROHIMOV
(“Xalq so‘zi”).

HUDUDLARDAGI 
DOLZARB MASALALAR 

TAHLIL MARKAZIDA BO‘LDI
S h u n i n g d e k ,  K e n g a s h 

qaror lar in i  qabul  q i l ishda 
huquqiy normalarga rioya etgan holda 
ish olib borish, budjetni shakllantirish va 
ijrosini ta’minlashda mahalliy Kengashlar 
mas’uliyatini oshirish lozimligi aytildi.

Uchrashuv yakunida deputatlar aholi 
vakillari murojaatlaridan kelib chiqib o‘z 
takliflarini bildirdi.

* * *
Oliy Majlis Senati Raisi Surxondaryo 

viloyatiga tashrifi davomida Termiz 
shahridagi ijtimoiy-iqtisodiy obyektlar va 
mahallalarda bo‘ldi.

Ahol i  salomat l ig i  ko‘ rsatk ichin i 
ijobiy tomonga o‘zgartirish ona va bola 
sog‘lig‘i muhofazasi hamda reproduktiv 
salomatlikni mustahkamlashga bevosita 
bog‘ l iq .  Senat  Rais i  Respubl ika 
ixtisoslashtirilgan ona va bola salomatligi 
ilmiy-amaliy tibbiyot markazi Surxondaryo 
f i l ia l i  faol iyat i  b i lan tanishdi.  Bu 
yerda homilador va tug‘ish yoshidagi 
ayollar salomatligida yuz beradigan 
asoratli holatlarda malakali va tezkor 
ixtisoslashtirilgan tibbiy yordam ko‘rsatish, 
murakkab vaziyatlarda to‘g‘ri qarorlar 
qabul qilish masalalariga e’tibor qaratildi.

Tuman (shahar) tibbiyot birlashmalarida 
homilador ayollar va yangi tug‘ilgan 
chaqaloqlar skr iningi holat i ,  i rs iy 
kasalliklarni erta aniqlash, bolalar o‘limi 
va tug‘ma nogironlikning oldini olish 
choralarini ko‘rish yo‘nalishida amalga 
oshirilayotgan ishlar tahlil qilindi. 

Tibbiyot xodimlari bilan kechgan 
muloqot chog‘ida soha vakillari oldida 
turgan vazifalar hamda sifatli tibbiy 
xizmatni tashkil etishda yuzaga kelayotgan 
masalalar bo‘yicha shifokorlar fikr-
mulohazalari tinglandi.

Tash r i f  do i ras ida  “Manguzar ” 
mahalla fuqarolar yig‘ini hududidagi 
hunarmandchi l ik markazi faol iyat i 
b i lan tan ish i ld i .  Senat  Rais i  bu 
yerda  hunarmand ayollar va kasbga 
o ‘q i t i l ayo tgan  xo t in -q i z la r  b i l an 
suhbatlashdi. E’tiborlisi, markazda 
afg‘onistonlik ayollar ham mehnat 
qilmoqda. Markaz yetakchilari so‘zlariga 
ko‘ra yaponiyaliklarga ham milliy kasb-
hunarlarimiz masofadan turib o‘qitilmoqda.

Markaziy Osiyoda 
gaz-kimyo yo‘nalishida 

birinchi sanoat platformasi 
yaratildi

Erkin GADOYEV, 
Oliy Majlis Senatining Budjet 
va iqtisodiy islohotlar masalalari 
qo‘mitasi raisi:
— Buxoroga tashrif doirasida sanoatdagi 

gigant loyiha, ya’ni gaz-kimyo majmuasi 
faol iyatiga start beri l ishini nafaqat 
buxoroliklar, balki barcha yurtdoshlarimiz 
behad mamnuniyat bilan qarshi oldi. 
Negaki, bunday ulkan korxonaning ishga 
tushiri l ishi mamlakatimiz ravnaqiga, 
pirovardida aholi farovonligiga xizmat qiladi.

Darhaqiqat, bu qisqa muddatda ijrosiga 
kirishilgan gigant loyihadir. U neft va gaz 
sektori hamda energetikada jadallashgan 
transformatsiyalash jarayonidagi navbatdagi 
katta qadam bo‘ldi. Bu loyiha xomashyo 
eksportini qisqartirish, yuqori qiymatga ega 
mahsulotlarni ishlab chiqarishda qo‘l keladi. 
Va ayni chog‘da davlatimiz oldida  turgan 
ishsizlik va kambag‘allikni qisqartirish kabi 
dolzarb masalalarni hal etishimiz uchun 
keng imkoniyat hamdir.

Korxona joylashadigan “Qorako‘l” erkin 
iqtisodiy zonasi xususida alohida to‘xtalish 
lozim.  Bu zona to‘liq ishlab chiqarish 
jarayonini o‘z ichiga oladigan klaster sifatida 
faoliyat yuritadi. Unda ham xomashyo, 
ham tayyor mahsulotlar, shu jumladan, 
kiyim-kechak va poyabzal, avtomobil 
butlovchi qismlari, tibbiy mahsulotlar ishlab 
chiqariladi. So‘z yuritilayotgan yangi gaz-
kimyo majmuasi esa mazkur klasterning 
asosini tashkil etadi.

Qorako‘l tumanida 269 gektarda qad 
rostlaydigan bu sanoat mo‘jizasining loyiha 
qiymati 5,2 mlrd. dollardan iborat. Yagona 
majmua doirasida metan gazi olefinga 
aylantirilib, yiliga 1,1 mln. tonna polimer 
mahsulotlari ishlab chiqariladi. E’tiborlisi, 
bu mahsulotning 55 foizi ichki bozorimizga 
yo‘naltirilsa, qolgani  Yevropa, Xitoy, 

Hindiston, Turkiya va MDH mamlakatlariga 
eksport qilinadi.

Loyiha doirasida 10 ta murakkab 
qurilmadan iborat texnologik zavod qurilib 
2026-yildan boshlab bosqichma-bosqich 
ishga tushirilishi ham aytib o‘tildiki, bu 
gaz-kimyo majmuasi istiqbolining porloq 
ekanligidan dalolat beradi.

Yana bir e’tiborli jihat shundaki, mazkur 
loyiha tufayli Markaziy Osiyoda yirik gaz-
kimyo dasturlarini amalga oshiruvchi birinchi 
sanoat platformasi yaratildi.

22 ming 200 kishi ishli 
bo‘ladi

Shuhrat CHO‘LLIYEV, 
Oliy Majlis Senatining Sud-huquq 
masalalari va korrupsiyaga qarshi 
kurashish qo‘mitasi raisi o‘rinbosari:
 — Davlatimiz rahbari hududlarga 

tashrifi chog‘ida investitsiya loyihalariga 
alohida e’tibor qaratishi bejiz emas. Negaki, 
investitsiya bo‘lsa, yangi korxonalar ochilsa, 
ish o‘rinlari yaratiladi, aholi uchun daromad 
manbai paydo bo‘ladi. Bu esa pirovardida 
biz uchun o‘tkir muammoga aylanib 
ulgurgan ishsizlik va kambag‘allikning 
bartaraf qilinishida ayni muddaodir. 

Buxoro viloyatiga tashrif doirasida 
ham shu an’ana davom ettirildi. Har bir 
loyihaning iqtisodiy samaradorligiga katta 
e’tibor qaratildi.

Shu o‘rinda aytish kerakki, oxirgi yetti 
yilda Buxoro viloyatiga qariyb 4 mlrd. 
dollarlik investitsiyalar jalb etilgan. Natijada 
90 mingta ish o‘rni va 1 mlrd. 800 mln. 
dollarlik eksport imkoniyati yaratildi. Joriy 
yilda esa 1 mlrd. 300 mln. dollarlik 607 ta 
loyiha amalga oshirilmoqda.

Viloyatda xorijiy investorlar va mahalliy 
tadbirkorlar tomonidan umumiy qiymati 14 
mlrd. dollarlik 80 ta loyiha shakllantirilgan 
bo‘lib, shundan 14 tasi davlatimiz rahbari 
huzurida taqdimot qilindi.

Bu loyihalarga Xitoy, Rossiya, Turkiya, 
Germaniya, Saudiya Arabistoni, Hindiston, 
Malayziya, Janubiy Koreya davlatlari 
kompaniyalari investitsiya kiritmoqda. 
Loyihalar qurilish materiallari, elektr 
texnikasi, kimyo, to‘qimachilik, oziq-ovqat, 

farmatsevtika, tibbiyot, konchilik, baliqchilik 
va boshqa tarmoqlarni qamrab olishi bilan 
ham muhim ahamiyatga ega.

Bunga misol tariqasida Xitoy bilan 
hamkorlikda G‘ijduvon tumanida 600 
MVtga teng shamol elektr stansiyasini 
qurish, malayziyalik investor tomonidan 
Peshku tumanida grafit konini o‘zlashtirish 
va elektroskuterlar uchun akkumulyatorlar 
ishlab chiqarish, eronlik investorlar 
ko‘magida Buxoro tumanida kimyo klasterini 
tashkil etish loyihalarini keltirish mumkin.

E’tiborli jihat shundaki, mazkur 80 ta 
loyiha ishga tushirilishi natijasida 22 ming 
200 nafar aholi ish bilan ta’minlanadi.

Uy-joyga bo‘lgan ehtiyoj 
qondirilmoqda

Kobul TURSUNOV, 
Oliy Majlis Senatining Budjet va 
iqtisodiy islohotlar masalalari 
qo‘mitasi raisi o‘rinbosari:
— O‘zbekiston — bunyodkorlar yurti. 

Oxirgi yillarda qurilish sohasi yurtimiz 
iqtisodiyotining asosiy drayverlaridan biriga 
aylandi. Agar aniq raqamlarni keltiradigan 
bo‘lsak, o‘tgan olti yilda respublika bo‘yicha 
350 mingta yangi uy-joy foydalanishga 
topshirildi. Masalan, 2022-yilda 60 ming 
xonadonli ko‘p qavatli uylar qurilgan bo‘lsa, 
o‘tgan yili 85 mingta xonadonga oilalar 
ko‘chib kirdi.

Davlatimiz rahbarining siyosiy irodasi va 
xalqchil tashabbusi sababli joriy yilda 100 
mingta xonadonga mo‘ljallangan uy-joylar 
qurilishi belgilandi. Bu esa — yana 100 
ming oila o‘z uyiga ega bo‘ladi, deganidir. 

Sir emas, bugun urbanizatsiya va 
demografik o‘sish jarayoni odamlarning 
uy-joyga bo‘lgan talab va ehtiyoji ortishiga 
olib kelmoqda. Bu masalaning dolzarbligini 
teran his etgan mamlakatimiz rahbari 
hududlarga tashrif bilan borganida, avvalo, 
odamlar uchun yaratilgan sharoitni birlamchi 
qo‘yib, mas’ullarga kechiktirib bo‘lmaydigan 
vazifalarni belgilab beradi.

Buxoroga tashrif chog‘ida ham buning 
yaqqol guvohi bo‘ldik. Xususan, Qorako‘l 
tumanidagi cho‘l o‘rnida bunyod etilgan 
“Yangi O‘zbekiston” massivi ko‘zdan 
kechirildi. Uni shunchaki massiv deb 
bo‘lmaydi. Bu yerda nimaiki kerak bo‘lsa, 
hammasi muhayyo qilingan. Aholining 
ehtiyoji uchun qanday  shart-sharoit zarur 
bo‘lsa, barchasi inobatga olingan. 

Shunga qaramay Prez ident imiz 
hamyurtlarimiz yanada farovon yashashi 
uchun qo‘shimcha qulayliklar yaratishni, 
kerak bo‘lsa, xalqaro tajribadan ko‘proq 
foydalanishga urg‘u berdi. Agar bu kabi 
qurilishlar nafaqat Qorako‘lda, balki 
yurtimizning barcha hududi va chekka-
chekka qishloqlarida bunyod etilayotganini 
hisobga olsak, bu ko‘rsatmalar ayni muddao 
bo‘lganini anglash qiyin emas. Zero, 
Prezidentimizning bosh maqsadi ham 
insonlar yurtimizning qaysi hududida 
bo‘lmasin, ular uchun teng imkoniyatlar 
yaratib berishdan iborat.

Umuman, ushbu tashri f  nafaqat 
buxorol ik lar,  ayni  chog‘da barcha 
yurtdoshlarimiz uchun manfaatli bo‘ldi, deb 
aytish uchun yetarlicha asoslarimiz bor. 
Uning hayotiy natijasini yaqin istiqbolda 
ko‘ra boshlaymiz, bunga shubha yo‘q.

“Xalq so‘zi”.

Keyingi yillarda Prezidentimizning hududlarga tashrifi ulkan loyihalarga kuch 
berayotganini ko‘rib kelyapmiz. Xususan, kuni kecha Buxoro viloyatiga amalga 
oshirilgan tashrif chog‘ida yangi loyihalarga asos solindi, korxonalar ochildi, 
inshootlar qurilishiga start berildi hamda yangi g‘oya va tashabbuslar ilgari 
surildi. Shu ma’noda, uni tarixiy ahamiyatga molik tashrif bo‘ldi, desak, aslo 
mubolag‘a emas.

Oliy Majlis Senati a’zolari bu haqda o‘z fikrlarini ifoda etdi.

Munosabat

Shuningdek, T. Norboyeva “mahalla 
yettiligi” vakillari bilan uchrashib, ularga 
oldidagi mas’uliyatli vazifalar ijrosini 
ta’minlash yuzasidan o‘z tavsiyalarini berdi.

Shundan so‘ng Surxondaryo viloyati, 
tuman, shahar oila va xotin-qizlar 
bo‘limlari rahbarlari, tijorat banklari hamda 
kambag‘allikni qisqartirish va bandlik 
bo‘limlari rahbarlari ishtirokida yig‘ilish 
o‘tkazildi.

Unda joriy yilning aprel oyidagi viloyat 
bo‘yicha xonadonbay o‘rganish davomida 
aniqlangan ishlash istagidagi xotin-
qizlarning bandligini ta’minlash, mehnat 
bozorida talab yuqori kasblarga tayyorlash, 
oilaviy tadbirkorlik loyihalari uchun kredit 
mablag‘lari ajratish masalalari keng 
muhokama qilindi. 

Yig‘ilishda Surxondaryo viloyatida xotin-
qizlar tashabbusi bilan ishga tushirilgan 
421 ta mikroloyiha hisobiga 1,3 mingga 
yaqin yangi ish o‘rinlari yaratilgani hamda 
mehnat migratsiyasidan qaytgan 400 
nafar xotin-qizning bandligi ta’minlanishiga 
ko‘maklashilgani qayd etildi. Biroq 
erishilgan natijalar bilan birga yechimini 
topmagan muammolar ham mavjud 
bo‘lib, aniqlangan kamchiliklar yuzasidan 
mutasaddilarga tegishli ko‘rsatmalar 
berildi.

Xususan, xotin-qizlar tadbirkorlik 
tashabbuslarini qo‘llab-quvvatlash orqali 
mikroloyihalarni tashkil qilish, kasb-
hunarga o‘qitilgan ayollar bandligini 
ta’minlash lozimligi urg‘ulandi.

Senat Raisi Termiz iqtisodiyot va 
servis universiteti nodavlat oliy ta’lim 
muassasasi faoliyati bilan yaqindan 
tanishdi. Ayni paytda bu yerda yoshlar 
pedagogika, ijtimoiy fanlar, iqtisodiyot va 
axborot texnologiyalari hamda tibbiyot 
fakultetlarida tahsil olmoqda. 

Universitet talabalari, professor va 
o‘qituvchilari bilan kechgan suhbat 
chog‘ida yoshlar davlat tomonidan 
yarati lgan imkoniyatlardan unumli 
foydalangan holda chuqur bilim olishi 
lozimligi, yurt kelajagi bevosita ma’nan 
sog‘lom, bilimli, intiluvchan, mas’uliyatli 
yoshlar qo‘lida ekanligi alohida ta’kidlandi.

“Xalq so‘zi”.

PREZIDENT ISLOHOTLARI —
ULKAN MUVAFFAQIYATLAR YO‘LI

B u g u n - c h i ,  h a r 
q a d a m d a  b a n k o m a t , 

valyuta almashtirish shoxobchasi. 
Kartadan xohlagan summangni 
yech ib ,  a lmasht i r ib  ketaver. . . 
Ammo bu tartibotga o‘tish oson 
bo ‘ lmagan l i g i n i  hamma ham 
bilavermaydi. Mutaxassislar tugul, 
soha mas’ullarining bunday tizimga 
tish-tirnog‘i bilan qarshiligiga, “hali 
iqtisodiyotimiz bunday o‘zgarishlarga 
tayyor emasligi haqida”gi vahimalariga 
qaramay Prezident Mirziyoyevning bu 
borada islohotlarni boshlab yuborgani 
va muvaffaqiyat qozongani jasorat 
emasmi? Buni ko‘rmaslik, sezmaslik 
mumkinmi? 

Men Qo‘shrabotning olis Qo‘rg‘on 
qishlog‘ida tug‘ilganman. Bundan 
olti-yetti yil avval kindik qonimiz 
to‘kilgan joyga borsak, sutkada atigi 
1-2 soat elektr toki bo‘lardi. Qo‘l 
qavarib, quduqdan suv ichishga to‘g‘ri 
kelardi. Yo‘llarni-ku aytmasa ham 
bo‘ladi! Qishloq ahli shunga o‘rganib 
qolgan, bunday ahvolning yaqin 
o‘rtada o‘nglanishiga ishonish qiyin edi. 

Yaqinda qishlog‘imga borib, to‘g‘risi, 
lol qoldim: “Qo‘rg‘on siti” paydo 
bo‘libdi. Asosiy yo‘l mayli, ichki yo‘llar 
ham asfaltlangan, ko‘chalar yorug‘, 
qator qurilgan yangi uylar, xizmat 
ko‘rsatish shoxobchalari, maktab, 
o‘y ingoh, Ergash Jumanbulbul 
bobomizning uy-muzeyi, bog‘i qishloq 
ko‘rkiga ko‘rk qo‘shib turibdi. Barcha 
qishloq markazlashgan ichimlik 
suvi tarmog‘iga ulanibdi. Jo‘mrakni 
burasang, zilol suv oqib keladi. 
Odamlarning kayfiyati a’lo, ekin-
tikin avjida, tadbirkorlik, fermerlik 
rivoj topmoqda. Har uyning eshigida 
bitta-ikkitadan avtomashina... Bu 

o‘zgarishlar bir qishloqda emas, 
mamlakatning barcha hududida 
birvarakayiga amalga oshirilmoqda... 

Xo‘sh, bunday o‘sishga qanday 
erishilganini oddiy kishilar biladimi? 
Olg‘a ketish o‘rniga ortga ketgan 
iqtisodiyotni kim, qanday qilib qoloqlik 
botqog‘idan chiqarib olganini idrok 
qilamizmi? 

Yoki aytaylik, davlat rahbarining 
yaxshi qo‘shnichilik siyosati nafaqat 
Markaziy Osiyo, balki butun Osiyo, 
MDH mamlakatlari o‘rtasida siyosiy 
taranglikning barham topishiga, 
munosabat larning i l iq lashuviga 
sabab bo‘ldi. Bugun buni dunyo tan 
olayotgani bejiz emas. Asrlar davomida 
bir el, bir xalq bo‘lib, yelkama-yelka 
yashab kelgan, qarindoshlik rishtalari, 
azaliy quda-andachilik munosabatlari 
bilan bog‘langan o‘zbek, qozoq, qirg‘iz, 
turkman, tojik birodarlar o‘rtasida 
bordi-keldi to‘xtagan, chegaralarga 
tikanli simlar tortilib, qo‘shnichilik 
munosabatlariga putur yetgan paytlarni 
eslaylik... Axir, yon qo‘shnilari bilan 
yovlashib yurgan davlat boshqalar 
bilan do‘stona aloqalarga kirisha 
oladimi? 

Tarixan qisqa davrda O‘zbekiston 
nafaqat qo‘shni davlatlar, balki 
butun dunyo mamlakatlari, xalqaro 
tashkilotlar bilan do‘stona aloqalar 
o‘rnatdi. Yuzga yaqin davlatlar 
bilan vizasiz rejim yo‘lga qo‘yildi. 
Mamlakatimizning jahon reytinglaridagi 
o‘rni mustahkamlandi, obro‘-e’tibori, 
nufuzi oshdi. Dunyoning manaman 
degan davlatlari, xalqaro tashkilotlari 
biz bi lan aloqalar o‘rnat ishga, 
hisoblashishga intilmoqda. Bu esa, 
o‘z navbatida, mamlakatimiz iqtisodiy 
salohiyatining o‘sishiga, sayyohlik 

oqimining ko‘ tar i l ishiga sabab 
bo‘lmoqda.

Yana  b i r  m iso l .  Taxminan 
2005-yilda boshlanib, 2016-yilga 
qadar davom etgan sud-huquq 
s o h a s i d a g i  i n q i r o z n i  b u g u n 
ko‘pchilik alam bilan eslaydi. Qonun 
ustuvor l ig in i  yo‘qotgan, adolat 
oyoq osti qilingan, haqiqat bukilgan 
bu davrda qanchadan-qancha 
tadbirkorlar, davlat xizmatchilari, 
halol va sofdil insonlar qamoqqa 
tiqildi. Tergov, sud ishlarini yuritish 
prinsiplari qo‘pol ravishda buzildi. 
Da l i l l a r  nazar i yas i ,  i sbo t lash 
usullari yo‘qqa chiqdi. Majburiy 
ko‘rgazma olishlar, tuhmat, bo‘hton 
uyushtirishlar, dalil-isbotsiz jinoiy 
javobgarlikka tortishlar oddiy hol 
bo‘lib qoldi. Sudlar qo‘g‘irchoqqa 
aylandi,  jazo tur ini ,  muddat ini 
qonunga, o‘z ichki ishonchiga emas, 
birovlarning ko‘rsatmasiga asosan 
belgilaydigan darajaga bordi. Davlat 
hokimiyatining bo‘linishi va bir-birini 
tiyib turish prinsipi ishlamay qo‘ydi. 
Mamlakat “huquqiy inqiroz”ni boshdan 
kechirayotgandi...

Bu borada tub o‘zgarish qilmasdan 
turib, na iqtisodiyot, na ijtimoiy sohada 
biror natijaga erishib bo‘lmasligini his 
qilgan Prezident vazifasiga kirishgan 
dastlabki kunlardan bu sharmandali 
tizimni sindirishga qat’iy kirishdi. 
Keng ko‘lamli sud-huquq islohotlari 
boshlandi, kadrlar tizimida tozalash 
ishlariga kirishildi... 

Bu oson ish emasligini, bunga 
faqat davlat rahbarining mardonavor 
shijoati, qat’iyati va jasorati tufayli 
erishilganligini hamma ham tushunib 
yetmasligi mumkin. Bu haqiqatni 
yoshlar ongiga yetkazish — bugungi 

adolatli zamonning qadriga yetishida, 
shukronalik hissini tuyushida muhim 
ahamiyatga ega bo‘ladi.

Yaqinda sudya bo‘lib ishlovchi 
shogirdim bilan gaplashib qoldim. 
“Ish haqimiz juda katta, oilaga, orzu-
havasga bemalol yetadi. Ishlarni 
adolat nuqtayi nazaridan ko‘ryapmiz, 
chekkadan hech kim aralashmaydi”, 
dedi u avvalgi davrlar bilan taqqoslab. 
Beixtiyor 2005-yilda Qirg‘izistonning 
Issiqko‘ l ida bo‘ l ib o‘tgan MDH 
mamlakatlari va Germaniya sudyalari 
anjumanida ishtirok etganim yodimga 
tushdi. O‘shanda O‘zbekiston sudyalari 
nomidan kamina — viloyat xo‘jalik sudi 
raisi ishtirok etgandim. Anjumanda 
barcha delegatsiya vakillariga so‘z 
berilib, mamlakati sud tizimi, jumladan, 
o‘zining ish haqi haqida gapirib berishi 
lozim edi. Rossiyalik sudyalar 700 
— 800 dollar, qozog‘istonlik sudyalar 
300 — 400 dollar ekvivalentda ish 
haqi olishini aytdi... O‘sha paytda 
bizning ish haqimiz atigi 50 AQSH 
dollarini tashkil qilardi. Aytishga 
orlandim, so‘mda aytib qo‘ya qoldim. 
Dollar hisobiga qancha bo‘lishini 
takror so‘rashdi, gapni aylantirdim... 
Majlisdan keyin qozoq hamkasbimizga 
ish haqimiz cho‘g‘ini aytdim. “Iya, 
sudyani  pora o l ishga majbur 
qilarkansizlar-ku”, dedi u kulib.

Shaxmat bo‘yicha uchta chempionni 
tarbiya qilgan bobo sifatida yana 
bir haqiqatni yozmasam bo‘lmaydi. 
U paytlar xalqaro reytingli turnirlar 
u yoqda tursin, jahon va qit’a 
chempionatlariga o‘z mablag‘imiz 
hisobidan borishga majbur edik. 
O‘zbekistonda bir yilda faqat birgina 
“Agzamov xotira turniri” o‘tkazilardi. 
Shaxmatchi o‘sishi uchun esa yil 

— o‘n ikki oy xorijda musobaqama-
musobaqa yurishga majbur edi. G‘olib 
bo‘lib yurtga qaytganingda karnay-
surnay, televideniye, og‘iz ko‘pirtirib 
gapirishlar, maqtovlar avjiga chiqardi. 
Ammo chempionlik ortidagi zahmat 
hech kimni qiziqtirmasdi... Hozir-chi, 
ahvol tubdan o‘zgardi. Shaxmatchi 
davlat himoyasida, Yurtboshi e’tiborida. 
Mamlakatimiz bir yilda 7-8 ta xalqaro 
turn i rga mezbonl ik  q i lmoqda. 
Shaxmatchilar yuksalishi, xalqaro 
turnirlarda ishtirok etishi uchun moddiy-
ma’naviy qo‘llab-quvvatlanmoqda. 
Yaqinda Sharjada o‘tgan xalqaro nufuzli 
turnirda o‘zbekistonlik 70 dan ortiq 
shaxmatchilar qatnashdi. Bir paytlar 
shunga o‘xshash musobaqalarda 
yurtimizdan bor yo‘g‘i 3-4 shaxmatchi 
ishtirok eta olardi... 

A lbat ta ,  Prez ident  Shavkat 
Mirz iyoyev tomonidan keyingi 
7-8 yilda amalga oshirilgan keng 
qamrovli, asrga tatigulik ishlarni bir 
maqolaga sig‘dirishning imkoni yo‘q. 
Biz ularning ayrimlari haqida fikr 
yuritdik, xolos. Maqsadimiz odamlarga 
yaqin o‘tmishimizni eslatib qo‘yish, 
bugungi dorilamon kunlar qadriga 
yetishga, arzimagan tashvishlardan 
nolib yurganlarni insofga chaqirishga 
dav’at qilish, umrini xalqqa tikkan, 
g‘ayrat va shijoatda tengsiz, fidoyi 
Prezident imizdan o‘rnak ol ish, 
amalga oshirilayotgan islohotlarda 
unga kamarbasta bo‘lish, yangi 
O‘zbekistonni qurish, mamlakatimizda 
uchinchi Renessans poydevorini barpo 
etish ishiga munosib hissa qo‘shishga 
chaqirishdan iborat.  

Komil SINDOROV,                             
yuridik fanlar doktori, 

professor.

Misrda O‘zbekistonda ishlab chiqarilgan mahsulotlarning distribyutorlik markazi va savdo uyi ochiladi.

O‘zbekiston Respublikasi Oliy Majlisi Qonunchilik 
palatasining Mehnat va ijtimoiy masalalar qo‘mitasi 
Qo‘mita a’zosi U. K. O‘razboyevga otasi 

Kamol O‘RAZBOYEVning
vafoti munosabati bilan chuqur hamdardlik izhor etadi.

Konferensiyaning 
XIII  sessiyasi 
Qatar davlatida 
o‘tkaziladi
2024-yilda “Islom dunyosining turizm 

poytaxti” deb e’lon qilingan Xivada 
Islom hamkorlik tashkiloti (IHT) turizm 
vazirlari islom konferensiyasining 
“Turistik industriyani barqaror tarzda 
rivojlantirish” mavzuidagi XII sessiyasi 
yakunlandi.

QISQA
SATRLARDA

Ijtimoiy faollikni 
oshirishning
zamonaviy texnologiyalari

Rishtonda
kulollar sayli 
bo‘lib o‘tmoqda
1 — 5-iyun kunlari Rishton tumanidagi 

Xalqaro kulolchilik markazida “Kulollar sayli” 
milliy kulolchilik mahsulotlari ko‘rgazma-
savdosi bo‘lib o‘tmoqda.

Anjuman yakunlari bo‘yicha qator muhim qarorlar 
qabul qilindi. Jumladan, 2025-yil uchun Senegal 
Respublikasining Dakar shahri, 2026-yil uchun Misr Arab 
Respublikasining Qohira shahri va 2027-yil uchun Pokiston 
Islom Respublikasining Lahor shahri “Islom dunyosining 
turizm poytaxti” sifatida tanlandi.

Shuningdek, Turizm vazirlari islom konferensiyasining 
XIII sessiyasi Qatar davlatida tashkil etilishiga qaror qildi.

Bu yilgi tadbirlar doirasida mahalliy kulollar ishtirokida 
mahorat darslari o‘tkazish, kulolchilik majmualariga 
sayohatlar uyushtirish, ma’naviy-ma’rifiy dasturlar tashkil 
etish hamda “Rishton kulolchiligi: kecha, bugun, ertaga” 
nomli kitob taqdimoti, “O‘zbekiston zamonaviy kulolchiligi: 
an’ana va innovatsiya” mavzuida respublika ilmiy-amaliy 
anjumani bo‘lib o‘tishi rejalashtirilgan.

Bunday muloqotlar o‘zaro tajriba almashish, sohadagi 
yangilik va innovatsiyalarni o‘rganishda g‘oyatda 
foydalidir.

Yangi korxona — 
yangi ish o‘rni
Asaka tumanida “Adm Electronics” 

korxonasi faoliyatini boshladi. Bu yerda  
avtomobillar uchun elektr jihozlari, 
magnitofon, ovoz beruvchi moslama, 
antenna va boshqa zaruriy butlovchi 
qismlar ishlab chiqarilmoqda. 3,2 gektar 
maydonda barpo etilgan korxonaning 
umumiy loyiha qiymati 1 million dollarni 
tashkil etadi.

Hoz i rg i  kunda bu  yerda  300 k ish i  mehnat 
qilmoqda. Yil yakuniga qadar yana 3 million dollarlik 
loyiha ishga tushirilgach, yangi ish o‘rinlari soni 
1200 taga yetadi.

“Xalq so‘zi”.

DEPUTATLAR DAVLAT BUDJETI IJROSINI 
MUHOKAMA QILDILAR

Majlisda Davlat budjetining va davlat 
maqsadli jamg‘armalari budjetlarining 
2023-yildagi hamda 2024-yilning birinchi 

choragidagi ijrosi to‘g‘risidagi hisobotni O‘zbekiston 
Respublikasi Bosh vazirining o‘rinbosari — 
iqtisodiyot va moliya vaziri J. Qo‘chqorov taqdim 
etdi.

Ma’lum qilinganidek, Hukumat tomonidan 
Davlat budjetining 2023-yildagi ijrosi “2023-yil 
uchun O‘zbekiston Respublikasining Davlat 
budjeti to‘g‘risida”gi Qonunda belgilangan budjet 
parametrlari doirasida bajarilgan. 

O‘tgan davrda tadbirkorlar faolligining oshishi 
hamda investitsiyaviy faollikning kuchayishi 
iqtisodiyotning asosiy tarmoqlarida ijobiy o‘sish 
sur’atlari barqarorligini ta’minlashga ijobiy ta’sir 
ko‘rsatdi. Xususan, 2023-yil yakunlariga ko‘ra, 
yalpi ichki mahsulot hajmi 2022-yildagiga nisbatan 
6 foiz, iqtisodiy o‘sishning asosiy drayverlari 
bo‘lgan xizmat ko‘rsatish — 6,8, qurilish — 6,4 
hamda sanoat — 6, tadbirkorlik subyektlarining 
soni 10,6 foizga o‘sgan. Shuningdek, inflyatsiya 
darajasi belgilangan prognoz ko‘rsatkichlari 
darajasida qayd etilib, tashqi savdo aylanmasi 62,6 
mlrd. dollarga teng bo‘ldi. 

Majlisda 2023-yil yakunlari ijrosida Davlat 
budjeti daromadlari o‘tgan yildagiga nisbatan 
115,0 foizga, Davlat budjeti xarajatlari 118,8 
foizga bajarilgani qayd etildi. Davlat budjeti 
mablag‘larining 48,8 foizi ijtimoiy xarajatlarni 
moliyalashga sarflanib, xarajatlarning 89,1 
foizi ijtimoiy sohani rivojlantirish, aholini ijtimoiy 
qo‘llab-quvvatlash hamda uy-joy bilan ta’minlash 
dasturlarini moliyalashga yo‘naltirilgan.

2023-yilda ta’lim-tarbiya sohasida islohotlarni 
chuqurlashtirish, ta’lim standartlari va dasturlarini 
takomillashtir ish, umumta’l im maktablari, 
professional ta’lim muassasalari va oliy o‘quv 
yurtlarining moddiy-texnika bazasini yanada 
mustahkamlash masalalariga katta e’tibor qaratilib, 
ijtimoiy soha xarajatlarining 44,6 foizi yo‘naltirilgan. 
Davlat-xususiy sherikligi asosida ochilgan 
maktabgacha ta’lim tashkilotlariga 2,7 trln. so‘m 
subsidiyalar uchun mablag‘ ajratilgan. Buning 
natijasida nodavlat maktabgacha ta’lim tashkilotlari 
soni 27,2 mingni tashkil etib, unda qamrab olingan 
bolalar soni 2 169,5 ming nafarga yetgan.

Shu b i lan b i rga,  kam ta ’min langan 
oilalarga bolalar nafaqasi, moddiy yordam va 
kompensatsiya to‘lovlari uchun 2023-yilda Davlat 
budjetidan 19,2 trln. so‘m mablag‘ ajratilgan. 
Ijtimoiy nafaqa oluvchi oilalar o‘rtacha soni 2 
203,7 ming, ya’ni jami oilalarga nisbatan 22,6 foiz 
darajaga yetgan.

Majlisda erishilgan natijalar, budjet ijrosi 
bo‘yicha tahliliy ma’lumotlar ijobiy baholandi. Shu 
bilan birga, budjet mablag‘larini ortiqcha sarflash 
holatlari ko‘paygani qayd etilib, ayrim xato va 
kamchiliklarga ham e’tibor qaratildi. Hisobot 
davrida xarajatlar uchun budjetdan yetarlicha 
mablag‘lar ajratilishiga qaramasdan ayrim vazirlik 
va idoralar xarajatlar rejasini past darajada ijro 
etgani deputatlarning haqli e’tiroziga sabab bo‘ldi. 
Jumladan, Oliy ta’lim, fan va innovatsiyalar, 
Sog‘liqni saqlash, Sport, Qishloq xo‘jaligi hamda 
Ekologiya, atrof-muhitni muhofaza qilish va iqlim 
o‘zgarishi vazirliklarida xarajatlar rejasi to‘liq ijro 
etilmagan.

Muhokama davomida deputatlar tomonidan bir 
qator savollar o‘rtaga tashlandi. Xususan, deputat 
Dilbar Mamajonova ipoteka krediti uchun subsidiya 
olishga talabgorlar soni ortib borayotganini, 
subsidiya ajratilgan fuqarolar soni esa umumiy 
talabgorlarning 5 foizini tashkil etayotganiga e’tibor 
qaratdi. Fuqarolarga ko‘proq subsidiya ajratish 
bo‘yicha talabni qanoatlantirish uchun vazirlik 
tomonidan qanday ishlar amalga oshirilayotgani 
bilan qiziqdi.

Iqtisodiyot va moliya vaziri o‘rinbosari Ahadbek 
Haydarov 2023-yilda ipoteka krediti bo‘yicha 
subsidiyalar ajratishning maqsadli ko‘rsatkichlari 
doirasida tegishli mablag‘lar ajratilayotganini qayd 
etib, bu bo‘yicha batafsil ma’lumot berib o‘tdi. 

Majlisda Oliy Majlis Qonunchilik palatasining 
Davlat  budjet in ing va davlat  maqsadl i 
jamg‘armalari budjetlarining 2023-yildagi ijrosi 
to‘g‘risidagi hisobot yuzasidan qarori qabul qilindi.

2024-yilning 
birinchi choragi: 

muhim ko‘rsatkich va natijalar
Deputat lar,  shuningdek,  O‘zbekis ton 

Respublikasi Davlat budjetining va davlat maqsadli 
jamg‘armalari budjetlarining 2024-yil birinchi 
choragidagi ijrosi to‘g‘risidagi hisobotni ham ko‘rib 
chiqdilar.

Majlisda ta’kidlanganidek, dunyoda davom 
etayotgan siyosiy va iqtisodiy noaniqliklar 
kuzatilayotgan sharoitda mamlakatimizda — 
Yoshlar va biznesni qo‘llab-quvvatlash yilida 
yuqori iqtisodiy o‘sish sur’atlari ta’minlanib, 
yalpi ichki mahsulot hajmi o‘tgan yilning 
mos davridagiga nisbatan 6,2 foizni, sanoat 
mahsulotlarini ishlab chiqarish 6,5 foizni, asosiy 
kapitalga o‘zlashtirilgan investitsiyalar hajmining 
o‘sishi esa 74,5 foizni tashkil etgan. Davlat 

budjeti daromadlari tushumi rejaga nisbatan 
111,3 foizga oshirib bajarilgan.

Davlat budjeti ijtimoiy xarajatlarining 89,5 
foizi ijtimoiy sohani rivojlantirish va aholini 
ijtimoiy jihatdan qo‘llab-quvvatlash xarajatlariga 
yo‘naltirilgani, aholini uy-joy bilan ta’minlash 
hamda bandligi darajasini oshirishga alohida 
e’tibor qaratilayotgani yurtimizda ijtimoiy davlat 
prinsiplariga amal qilinayotganining namunasi 
sifatida baholandi.

Deputatlar erishilgan ijobiy natijalar bilan bir 
qatorda, ayrim xato va kamchiliklarga ham e’tibor 
qaratdilar. Hisobot davrida vazirlik va idoralar 
tomonidan xarajatlar rejaga nisbatan past darajada 
ijro etilganligi deputatlar e’tiroziga sabab bo‘ldi. 
Xususan, Sog‘liqni saqlash vazirligi tomonidan 
eshitish moslamalari, bolalarni va tug‘ish yoshidagi 
ayollarni profilaktik maxsus preparatlar bilan 
bepul ta’minlash hamda nogironligi bo‘lgan 
shaxslarga ko‘rsatilayotgan tibbiy-ijtimoiy xizmatlar 
sifatini yanada yaxshilash bo‘yicha ajratilgan 
mablag‘larning sarflanishi yuzasidan yetarlicha 
ishlar amalga oshirilmagan. 

Shuningdek, Oliy ta’lim, fan va innovatsiyalar 
vazirligi tomonidan davlat-xususiy sheriklik 
asosida qurilgan talabalar turarjoylari uchun 
ajratilgan mablag‘lar 8,4 foizga ijro etilgan, xolos. 
Ekologiya, atrof-muhitni muhofaza qilish va iqlim 
o‘zgarishi vazirligi tomonidan cho‘l, tog‘li va tog‘oldi 
hududlarda cho‘llanish va qum ko‘chishi, suv va 
shamol ta’sirida tuproq eroziyasining oldini olish 
hamda ekologik muhitni yaxshilash maqsadida 
himoya o‘rmonlarini (ihota) barpo qilish xarajatlari 
1,2 foizga, hayvonot va o‘simlik dunyosi, muhofaza 
etiladigan tabiiy hududlar va chiqindilarni 
utilizatsiya qilish joylarining davlat kadastrlarini 
yuritish xarajatlari 15 foizga bajarilgan. Transport 
vazirligi tomonidan obyektlarni loyihalashtirish, 
qurish va jihozlash uchun kapital qo‘yilmalarga 
ajratilgan mablag‘lar esa 16 foizga ijro etilgan.

Muhokama chog‘ida deputatlarning savollariga 
Hukumat a’zolari batafsil javob qaytardi. Jumladan, 
deputat Doniyor G‘aniyev “El-yurt umidi” 
jamg‘armasiga 2024-yil budjetidan 550 mlrd. 
so‘m mablag‘ rejalashtirilgani, biroq haligacha 
jamg‘arma tomonidan yangi o‘quv yili uchun tanlov 
e’lon qilinmaganini qayd etib, bu bo‘yicha izoh 
so‘radi. 

Iqtisodiyot va moliya vaziri o‘rinbosari Otabek 
Fozilkarimov xavotirlarga o‘rin yo‘qligini, qabul 
kvotalari keskin oshganligi sababli, tanlov 
kechikayotganini ta’kidlab, bu bo‘yicha tegishli 
choralar ko‘rilayotganini ma’lum qildi. 

Yakunda Davlat budjetining va davlat maqsadli 
jamg‘armalari budjetlarining 2024-yil birinchi 
choragidagi ijrosi to‘g‘risidagi hisobot yuzasidan 
tegishli qaror qabul qilindi.

Fraksiyalar
qanday dolzarb masalalarni 

ko‘tardi? 
Majlisda siyosiy partiyalar fraksiyalarining kun 

tartibidagi masalalar yuzasidan munosabatlari 
bildirildi.  

O‘zbekiston Liberal-demokratik partiya si 
fraksiyasi partiya maqsad va vazifalaridan kelib 
chiqib, budjetdan ajratilayotgan mablag‘larning 

samaral i  hamda maqsadl i  sar f lanishin i 
ta’minlashda mutasaddi vazirlik va idoralar, 
hokimliklar mas’uliyatini yanada oshirish, 
budjetdan mablag‘ oluvchi tashkilotlarda moliyaviy 
intizomga rioya etilishi yuzasidan nazoratni yanada 
kuchaytirish kerak, deb hisoblaydi.

Shu bilan birga, tadbirkor va ishbilarmonlar, 
fermerlar, klasterlar tashabbuslarini qo‘llab-
quvvatlash har qachongidan ham muhimligi 
aytilib, budjet resurslarining o‘z vaqtida ajratilishi 
orqali ularni qo‘llab-quvvatlash, qonunchilikda 
belgilangan subsidiyalarning ajratilishi alohida 
nazoratga olinishi kerakligi ta’kidlandi.

O‘zbekiston “Milliy tiklanish” demokratik 
partiyasi fraksiyasi a’zolari Davlat budjetidagi 
ijtimoiy xarajatlarga, shu jumladan, maktab 
va maktabgacha ta’lim, madaniyat va sport 
sohalaridagi xarajatlar atroflicha tahlil qilinganini 
ta ’k id ladi lar.  2023-y i lda Davlat  budjet i 
daromadlariga nisbatan xarajatlarning o‘sish 
dinamikasi nisbatan yuqori ekanini qayd etib, ayrim 
vazirlik va idoralarning budjet xarajatlari o‘z vaqtida 
sarflanmayotganiga e’tirozini bildirdi. 

O‘zbekiston “Adolat” sotsial-demokratik 
partiyasi fraksiyasi deputatlari budjetdan mablag‘ 
oluvchilar uchun subsidiyalar miqdorlari yildan-
yilga o‘sishini to‘liq qo‘llab-quvvatlashini bildirdi. 
Ular bozor mexanizmlari asosida ishlaydigan 
sohalarga ajratilayotgan subsidiyalar miqdori 
yil sayin kamayib borishi lozimligini ta’kidlashdi. 
Fraksiya a’zolarining fikricha, bozor mexanizmlari 
asosida ishlaydigan sohalar xarajatlari budjet 
subsidiyasiga bog‘liq bo‘lmagan holda rivojlanishi 
ayni muddao. 

O‘zbekiston Xalq demokratik partiyasi 
fraksiyasi  vaki l lari  Davlat budjeti  i j rosi 
ustidan amaldagi moliyaviy nazorat tizimini 
takomillashtirish, joylarda Davlat budjetida 
belgilangan vazifalarning tegishli mutasaddi 
tashkilotlar tomonidan o‘z vaqtida bajarilishini 
ta’minlash maqsadida mahalliy Kengashlar 
tomonidan doimiy nazorat o‘rnatgan holda 
Kengash yig‘ilishlarida tizimli va samarali 
muhokamalar qilib borishi lozim, deb hisoblaydi. 
Davlat dasturlari asosida Hukumat tomonidan 
ijtimoiy soha obyektlarini qurish, rekonstruksiya 
qil ish va moddiy-texnika xaridlari uchun 
ajratilayotgan mablag‘lar o‘z vaqtida yo‘naltirilishini 
ta’minlash hamda tegishli vazirlik va idoralar 
tomonidan tender savdolarini belgilangan 
muddatlardan kechiktirmagan holda o‘tkazishga 
alohida e’tibor qaratish lozimligi ham qayd etildi. 

O‘zbekiston Ekologik partiyasi fraksiyasi 
a’zolari mamlakatimiz aholisini toza ichimlik suvi 
bilan ta’minlash davlat siyosati darajasiga olib 
chiqilishi natijasida so‘nggi yillarda muayyan 
ishlar bajarilganini ta’kidlab, nazorat tadbirlarida 
ayrim yo‘nalishlar bo‘yicha mablag‘lardan o‘z 
vaqtida to‘liq foydalanilmaganlik yoki samarasiz 
foydalanish holatlari uchrab turganligini aytishdi. 
Ekopartiya fraksiyasi Davlat budjetidan sohaga 
ajratilayotgan mablag‘larning maqsadli va samarali 
sarflanishi ustidan nazoratni yanada kuchaytirish 
hamda “O‘zbekiston — 2030” strategiyasida 
belgilangan vazifalar ijrosi to‘laqonli ta’minlanishi 
yuzasidan tegishli chora-tadbirlarni amalga 
oshirishni maqsadga muvofiq, deb hisoblaydi.

“Xalq so‘zi”.

1

Respublika Ma’naviyat va ma’rifat 
markazi huzuridagi Ijtimoiy-ma’naviy 
tadqiqotlar instituti tomonidan “Yoshlar 
ijtimoiy faolligini oshirish va ma’naviyatini 
yuksaltirishning zamonaviy texnologiyalari” 
mavzuida ilmiy-amaliy konferensiya 
o‘tkazildi.
Anjuman yoshlarni vatanparvarlik hamda ma’naviy-

axloqiy tarbiyalash, mil l iy o‘zl ikni yuksalt i r ish 
texnologiyalari, yoshlar ijtimoiy faolligini oshirishning 
samarali va ta’sirchan usullari, yoshlar ma’naviyatini 
yuksaltirishda mediaolam, milliy kontentni yaratish hamda 
ijtimoiy tarmoqlar ahamiyati, zamonaviy ma’naviy-axloqiy 
tarbiya metodologiyasi, muammo va yechimlari kabi 
masalalar tahliliga bag‘ishlandi.

1

KITOB SOVG‘A QILGANMISIZ?
FARZANDINGIZGA 

O‘zbekistonlik o‘quvchilar Osiyo fizika olimpiadasida ishtirok etish uchun Malayziyaga yo‘l oldi.

Unda AQSH Prezidentining 
imkoniyat lar i  cheklangan 
shaxslar bo‘yicha maslahatchisi 
Sara Minkara, Milliy xavfsizlik 
kengashining Markaziy Osiyo 
bo‘yicha katta direktori Brianna 
Todd,  Kongress,  Dav la t 
departamenti, Savdo vazirligi, 
YUSAID va Jahon banki 
vakillari, shuningdek, Kongress 
kutubxonasi, Smitson instituti 
va Jorj Vashington universiteti 
To‘qimachilik muzeyi ekspertlari 
hamda taniqli madaniyat va 
san’at namoyandalari, jurnalist 
va blogerlar ishtirok etdi.

Kitob  muallifi Lourel Grey 
xonim o‘z chiqishida jahon 
hamjamiyati, ayniqsa, G‘arb 
dunyosi o‘zbek milliy raqslarini 
yangitdan kashf etayotgani, 
xorijlik raqs shinavandalari 
uchun ushbu san’at tur i 
juda qiziqarli va jozibador 
bo‘layotganini alohida qayd 
etdi. “AQSHning turli shtatlarida 
y a s h o v c h i  i n s o n l a r n i n g 
O‘zbekistonda avloddan-
avlodga o‘tib kelayotgan ayollar 
raqs san’atini o‘rganishga 
bo ‘ l gan  i sh t i yoq i  osh ib 
bormoqda”, dedi Lourel Grey.

Xoreografning aytishicha, 
uning ki tobi o‘zbek ayol 
raqs lar in ing t ik lan ish iga 
xronologik sharh bo‘lib, unda 
milliy raqs san’atining barcha 

Afsuski, hozirgi kunda ba’zi 
oilalarda bolalar tarbiyasiga 
befarq qarash ko‘p kuzatiladi. 
Bog‘cha yoshidagi bola qo‘lida 
ham, maktab o‘quvchilarining 
cho‘ntagida ham smartfon... 
Balog‘atga yetmagan bolaga 
telefon nimaga kerak? U 
telefondan nima maqsadda 
foydalanmoqda? Ota-onalar 
buni nazorat qi lyaptimi? 
Aynan shu savollar hozirgi 
kunda jamiyatdagi dolzarb 
muammoga aylanib borayotir.

A y r i m  o t a - o n a l a r 
farzandlariga ertak aytib 
berishni unutishdi. Aslida ularga 
ertak aytib kitobga oshno 
qilish mumkin. Bayramlarda, 
tug‘ilgan kunlarda ota-onalar 
bolalariga telefon, planshet va 
hokazo emas, kitoblar sovg‘a 
qilishi maqsadga muvofiq 
deb o‘ylaymiz. Yoshligidan 
kitobga oshno bo‘lgan bolalar 
keyinchalik ham kitobdan ayro 
tushmaydi. Demak, “Oila — 
jamiyatning asosiy bo‘g‘ini” 
degan gap ham bekorga 
aytilmagan ekan-da.

Xo‘sh,  hoz i rg i  kunda 
yoshlarimizning kitobxonlik 
darajasi qay ahvolda?

Bu savolga javob topish 
uchun ayni viloyatimiz bo‘ylab 

E’tiborli tomoni, ixchamgina 
hovlidagi bu o‘zgacha muhit 
oila uchun nafaqat zavq, balki 
yaxshigina daromad manbaiga 
ham aylangan.

— Bolaligimda otam bir 
j u f t  k a n a r e y k a  s o v g ‘ a 
qilgandi, qushlarga mehrim 
shundan boshlangan,  — 
deydi Shohmurod Haydarov. 
—  K e y i n c h a l i k  n a f a q a t 
kanareyka,  balk i  boshqa 
turdagi sayroqi va chiroyli 
qushlarni ko‘paytira boshladim. 
Ko‘pincha sinfdoshlarim, 
mahalladoshlarim qushlarga 
xaridor bo‘l ib, sotishni 
so ‘ rasha rd i .  Bu  esa 
qush boqishni daromad 
manbaiga aylantirishimga 
turtki bo‘ldi.

B i r m u n c h a  v a q t 
uy sharoitida sayroqi va 
dekorativ qushlarni ko‘paytirib 
sotish bilan shug‘ullangan yosh 
tadbirkor o‘tgan yili tijorat bankining 
moliyaviy ko‘magi bilan faoliyatini yanada 
kengaytirib, parrandalarni parvarishlash 
uchun zamonaviy qafaslar xarid qildi.

— Avval barcha qushlarni bitta xonada 
boqardik, — deydi u. — Bunda, masalan, 
jo‘ja ochirguncha o‘nta tuxumdan kamida 
to‘rttasi palag‘da bo‘lar, keyin polaponni 
parvarishlab katta qilgunga qadar ham 
yo‘qotishlar bo‘lardi. Boisi turli fe’l-atvorga 
ega qushlar bir-birini cho‘qib ham, nobud 
qilib qo‘yishi mumkin. Har turli qushlar 
uchun alohida qafas olingach esa deyarli 
yo‘qotish bo‘lmayapti. Shunga qarab 
daromad ham oshib bormoqda.

Suhbatdoshimizning ta’kidlashicha, qush 
parvarishida ularning fe’l-atvoridan tortib qaysi 

Lourel GREY xonim:

AQSHDA O‘ZBEK MILLIY RAQS 
SAN’ATINI O‘RGANISHGA 

ISHTIYOQ OSHIB BORMOQDA

yo‘nalishi bo‘yicha ma’lumot va 
tavsiflar  keltirilgan. “Raqsga 
tushishni o‘rganayotgan paytda 
siz nafaqat ba’zi harakat yoki 
elementlarni o‘zlashtirasiz, 
balki o‘zingiz uchun yangi 
madaniyatni, hayot tarzi va 
mamlakat an’analarini kashf 
qilasiz”, deya qayd etdi muallif.

T a d b i r  d a v o m i d a 
mehmonlarga “Si lk Road 
Dance” raqs guruhi a’zolari 
ijrosidagi “Doirangni chal”, 
“Lazgi”, “Jonon bo‘laman 
deb” kabi o‘zbek milliy kuy va 
qo‘shiqlariga sahnalashtirilgan 
raqslar ijro etildi. Ishtirokchilar 
o‘zbek mil l iy raqslarining 
naf is l ig i  va go‘zal l ig idan 
chinakam zavq olishdi. 

AQSH Prez iden t i n ing 
imkoniyat lar i  cheklangan 
shaxslar bo‘yicha maslahatchisi 
Sara Minkara ushbu tadbirda 
ishtirok etish taklifi uchun 
minnatdorlik bildirib, o‘zbek 
milliy raqslari va musiqasining 
mahobati haqida ko‘p marta 
eshitganini  ma’lum qildi. Uning 
aytishicha, taqdimot davomida 

ijro etilgan raqslar va musiqalar 
o‘zbek xalqining madaniyati 
hamda tarixini yaqqol namoyon 
qilgani bilan e’tiborga molik.

A Q S H  K o n g r e s s i 
kutubxonasining Yaqin Sharq 
va Afrika adabiyoti bo‘limi 
direktori  Jon Viks ushbu 
tadbirda qatnashganidan 
mamnunligini ta’kidlarkan, 
Kongress kutubxonasida 
O ‘ z b e k i s t o n  t a r i x i  v a 
madaniyatiga oid ko‘plab 
kitoblar saqlanishini ma’lum 
qildi. “Kongress kutubxonasiga 
tashr i f  buyuruvchi larning 
ko‘pchiligi O‘zbekiston tarixini 
diqqat bilan o‘rganishadi. 
“O‘zbekiston ayollar raqs 
an’analari” kitobi ham endilikda 
Kongress kutubxonasidan 
munos ib  j oy  ega l l ayd i . 
E ’ t i b o r l i s i ,  O ‘ z b e k i s t o n 
elchixonasi bilan hamkorlikda 
ushbu kitobning taqdimot 
marosimini Kongress binosida 
ham tashkil etmoqchimiz”, 
dedi u.

“Washington Life” jurnali 
vak i l i  Mar ina Pout ia t ine 
mamlakatimiz haqida ko‘p 
eshitganini va ushbu tadbirda 
namoyish etilgan o‘zbek san’ati 
va madaniyati namunalaridan 
kat ta  taassurot  o lganin i 
ma’lum qildi. “O‘zbek ayollar 
raqsi va milliy taomlarining 
ta’mi, ayniqsa, palov bugungi 
t adb i rn i ng  eng  j oz iba l i 
qismlaridan biri bo‘ldi”, dedi 
Marina Poutiatine.

O‘zbekistonning AQSHdagi  elchixonasida 
“Silk Road Dance” raqs markazi direktori, taniqli 
xoreograf Lourel Greyning “O‘zbekiston ayollar 
raqs an’analari” kitobining taqdimoti o‘tkazildi.

Tadbir O‘zbekiston milliy raqs san’atini AQSH 
rasmiy, ishbilarmon va akademik doiralari o‘rtasida 
keng targ‘ib qilish maqsadida  tashkil etildi.

Biz va jahon

Shu o‘rinda aytish joizki, taqdimotda ishtirok etgan 
mehmonlar mamlakatimizning boy tarixi va madaniyati bilan 
yaqindan tanishish maqsadida O‘zbekistonga tashrif buyurish 
istagini ham bildirdi.

“Dunyo” AA.
Vashington

Donishmandlarimiz “Tarbiya, avvalo, oiladan boshlanadi”, 
deb bejiz aytishmagan. Oilada yaxshi tarbiya, bilim olgan bola 
voyaga yetganidan keyin ham shu yo‘nalishda ketadi. Asosiysi, 
oilada berilgan adab, ko‘nikmalar keyinchalik vaqt o‘tib hayot 
ummonida o‘z samarasini berishi o‘z isbotini topgan.

Menga so‘z bering!
o ‘ tkaz i lgan “K i tobxon l ik 
haftaligi” doirasidagi tadbirlarni 
kuzatdik.

Xabaringiz bor, Vazirlar 
Mahkamasining 2020-y i l 
14-dekabr kungi “2020 — 
2025-yi l larda ki tobxonl ik 
madaniyatini rivojlantirish 
va qo‘llab-quvvatlash milliy 
dasturini tasdiqlash to‘g‘risida”gi 
qarori asosida 2021-yildan 
buyon mamlakatimizda har 
yili aprel oyida “Kitobxonlik 
haftaligi”ni o‘tkazish yaxshi 
an’anaga aylandi. Bu bilan 
aholi o‘rtasida kitobxonlikni 
ommaviylashtirish, mutolaa 
madaniyatini yuksaltirish ko‘zda 
tutilgan.

Prezidentimizning 2017-
yil 13-sentabrdagi “Kitob 
mahsulotlarini nashr etish va 
tarqatish tizimini rivojlantirish, 
kitob mutolaasi va kitobxonlik 
madaniyatini oshirish hamda 
targ‘ ibot  q i l ish bo‘y icha 
kompleks chora-tadbir lar 
dasturi to‘g‘risida”gi qarori bu 
boradagi ishlar samaradorligini 
yanada ko‘tarishga xizmat 
q i lmoqda .  Surxondaryo 
v i loya t ida  ham mazkur 
qarorning ijrosi yuzasidan 
ko‘lamli ishlar bajarilayotgani 
quvonarli hol, albatta. 

A y n i  p a y t d a 
v o h a m i z d a  3 5  t a 
kitob do‘koni, 1 072 ta 
kutubxona aholiga xizmat 
ko‘rsatmoqda. Mazkur ziyo 
maskanlari 2,5 millionga yaqin 
badiiy adabiyot, darslik va 
sohaviy kitoblar fondiga ega.

A x b o r o t - k u t u b x o n a 
markazlari yangi nashrlar 
bilan boyitilayotir. Jumladan, 
birgina o‘tgan yili viloyat hamda 
tumanlar axborot-kutubxona 
markazlarining ehtiyojlaridan 
kelib chiqib, Adib Sobir Termiziy 
nomidagi viloyat axborot-
kutubxona markazi 100 million 
so‘mlik, tumanlar axborot-
kutubxona markazlarining 
har biri 50 million so‘mlik 
yangi chop etilgan kitoblar 
bilan ta’minlangani, ayniqsa, 
tahsinga sazovordir. Joriy 
yilda esa “Yuz ming kitob” 
aksiyasi o‘tkazilib, maktablarga 
bosmadan yangi chiqqan 
badiiy adabiyotlar yetkazilgani 
barchamizni quvontiradi.

V i l o y a t i m i z  b o ‘ y l a b 
o ‘ tkaz i lgan “K i tobxon l ik 
haftaligi” mazkur yo‘nalishdagi 
sa’y-harakatlarning mantiqiy 
d a v o m i  b o ‘ l d i ,  d e s a k , 
mubolag‘a emas. Haftalik 
davomida “Ochiq eshiklar 

kuni” kitoblar ko‘rgazmasi, 
“Bir farzandga uchta kitob”, 
“Bi r  haf tada b i r  k i tob” , 
“Farzandimga kitob sovg‘a 
qilaman” aksiyalari tashkil etildi. 
Aholi, ayniqsa, yoshlar o‘rtasida 
oilaviy kitob o‘qish an’anasini 
yo‘lga qo‘yish maqsadida 
“Eng yaxshi kitobxon oila”, 
“Eng yaxshi kitobxon ustoz”, 
“Eng yaxshi kitobxon o‘quvchi” 
tanlovlari o‘tkazildi.

Xo‘sh, ushbu tadbirlarda 
yoshlarimiz, ota-onalarning 
isht i rok i  qanday bo‘ ld i? 
Afsuski, tahlil lar unchalik 
quvonarli emas. Kitobxonlik 
masalasiga hukumat darajasida 
e ’ t i b o r  q a r a t i l a y o t g a n , 
ushbu maqsadlar uchun 
yirik hajmdagi mablag‘lar 
yo‘naltirilayotgan bir paytda, 
ota-onalar bu imkoniyatlardan 
unumli foydalanmayotganday, 
nazarimizda. Yarmarkalarda 

farzandining qo‘lidan yetaklab, 
kitob xarid qilayotgan ota-
onalar deyarli uchramaydi. 
Ba’z i  yoshlarni  h isobga 
olmaganda, ko‘pchiligining 
kitobga qiziqishi past...

Vaholanki, farzandlarimizni 
komil inson qil ib voyaga 
yetkazsak, uning mevasidan, 
avvalo, ota-onalar bahramand 
bo‘lishi, qolaversa, bundan 
butun jamiyat yutishi isbot talab 
qilmaydigan haqiqatku?! 

Unutmaylik, ruhni oziqlantirish 
ma’naviy oziq — axborot, bilim 
olish, aqlu idrokni rivojlantirish 
evaziga bo‘ladi. Inson ruhini 
oziqlantiruvchi manbalarning eng 
asosiysi kitobdir.

E n d i  a y t i n g - c h i , 
farzandingizga qachon va 
qanday kitob sovg‘a qildingiz?

Dilrabo SHODIYEVA,
o‘qituvchi.

SAYROQI QUSHLAR
MO‘MAY DAROMAD KELTIRMOQDA

G‘uzor tumanining Navro‘z mahallasida yashovchi Shohmurod 
Haydarovning hovlisiga kirsangiz, go‘yo qushlar olamiga tushib 
qolgandek bo‘lasiz. Bu yerdagi minglab sayroqi qushlar xonishini tinglab, 
go‘zalligidan zavqlanib, dilingiz yayraydi.

turdagi qushlarni uyda 
parvarishlash mumkin, 
qaysisini tutqunlikda tutish 
mumkin emasligini bilish 
muhim ahamiyat kasb 
etadi.

— Bugungi  kunda 
p a r v a r i s h l a y o t g a n 

qushlarimizning turi o‘ndan 
ortiq, — deydi u. — Hozir 

bir oyda tabiiy ochirish hamda 
inkubator vositasida 100 dan ortiq jo‘jalar 
olyapmiz. Ularni biroz parvarishlab, katta 
qilgach bozorga chiqaramiz. 

Shohmurod ko‘paytir ib sotayotgan 
qushlarning ichida narxi 100 ming so‘mdan 
oshadiganlari ham, 40 — 50 ming so‘m 
atrofidagilari ham bor. O‘rtacha 70 mingdan 
hisoblaganda ham bir oyda yuzdan oshiq 
qushlarning puli kamida 7 million so‘m bo‘ladi. 
Yosh oila uchun bu kichik daromad emas, 
albatta.

E’tiborli tomoni, yosh tadbirkorning bu 
ishini ko‘rib, mahallada qush boqishga 
qiziquvchilar soni oshmoqda.  

Jahongir BOYMURODOV  
(“Xalq so‘zi”).

Oilaviy tadbirkorlik

OHALIK, OQBO‘YRO VA MIRONQULDA NIMA O‘ZGARADI?

Aytish lozimki, bu tog‘li hududda 
atrofning go‘zal tabiati, musaffo havosi 
tufayli avval bir nechta bolalar oromgohlari 
qurilgan bo‘lsa, keyingi yillarda aholi 
tomonidan dam olish maskanlari tashkil 
etildi. Endi esa eko hamda ekstremal 
turizmni rivojlantirish uchun zarur shart-
sharoit yaratilib, zamonaviy talablar 
asosida tez quriladigan joylashtirish 
vositalari, savdo-ko‘ngilochar va boshqa 
turizm infratuzilma obyektlari barpo etiladi.

Albatta, bu ishlarning barchasi 
davlatimiz rahbarining tegishli qarori 
bi lan amalga oshiri lmoqda. Ushbu 
hujjatda 1 oy muddatda “Ohalik — 
Oqbo‘yro — Mironqul” turistik-rekreatsion 
zonasi faoliyatini yo‘lga qo‘yish, joriy 
yilning 1-avgustiga qadar zonaning 
master-rejasini ishlab chiqish va talab 
eti ladigan yer maydonlari toifasini 

o‘zgartirish bo‘yicha takliflarni hukumat 
komissiyasiga kiritish, zona hududida 
Ichki ishlar boshqarmasining xavfsiz 
turizmni ta’minlash bo‘limini ochish va 
boshqa vazifalar bo‘yicha chora-tadbirlar 
belgilangan.

Ma’lumot uchun aytish mumkinki, 
hududda amalga oshirish uchun 73 
million dollarlik 130 ta birlamchi loyiha 
shakllantirilgan.

Misol uchun, uzunligi 6 kilometr, uchta 
to‘xtash stansiyasidan iborat osma dor 
(kanat) yo‘li tortish loyihasi ishlab chiqilgan. 
Shuningdek, 110 ming sayyohni qabul 
qilish imkoniyatiga ega modulli dam 

olish maskanlari, mehmonxona, 
kemping, ekouy va bog‘lar, 
cho‘milish havzalarini o‘z ichiga 
olgan 40 ta loyiha taklif etilyapti. 
Albatta, bu ishlar o‘z-o‘zidan 
bo‘lmaydi. Chunki hududdagi 
6 mingta turarjoyda 15 mingga 
yaqin aholi yashaydi. 

Ay n i  p a y t d a  h a r  b i r 
xonadon va boshqa qurilmalar 
xatlovdan o‘tkazilib, ma’lumotlar 
jamlanmoqda. Hujjat asosida 
Ohalik, Oqbo‘yro va Mironqulda 
jami 4656 gektar yer maydonini 

belgilangan tartibda direksiya hisobiga 
o‘tkazishdan iborat.

Hududda umumiy maydoni 1697 
gektar bo‘lgan “Ohalik”, 414 gektardan 
iborat “Oqbo‘yro” hamda 2545 gektarda 
“Mironqul” tog‘ turizmi loyihalari amalga 
oshiriladi. 2024-2025-yillarda tashkil 
etiladigan turizm va xizmat ko‘rsatish 
sohas i  obyekt lar in i  qur ish uchun 

mahall iy va xori j iy investorlar jalb 
etiladi.

Alohida aytish lozimki, hududda bosh-
qa infratuzilma to‘liq davlat tomonidan, 
ya’ni respublika va mahalliy budjet 
hisobidan tashkil qilib beriladi. Misol uchun, 
2025-2026-yillarda turistik-rekreatsion 
zona va unga olib boruvchi yo‘l-transport, 
muhandislik-kommunikatsiya va ishlab 
chiqarish infratuzilmasini rivojlantirish 
uchun respublika budjetidan 31 mlrd. 81 
mln. so‘m, mahalliy budjetdan 8 mlrd. 900 
mln. so‘m sarflanishi rejalashtirilgan.

Viloyat mahall iy budjetidan yo‘l 
infratuzilmasini qayta qurish, joriy va 
mukammal ta’mirlashga ham 14 mlrd. 700 
mln. so‘m ajratiladi.

Elektr energiyasi tarmoqlarini qurish 
va ta’mirlash, ichimlik suvi va oqova 
tarmoqlarini qurish, qayta qurish va 
modernizatsiya qilish respublika budjeti 
mablag‘lari hisobidan amalga oshiriladi. 

Hududda axborot-kommunikatsiya 
texnologiyalarini rivojlantirish uchun 
“O‘zbektelekom” aksiyadorlik kompaniyasi 
97,4 mln. so‘m sarflashi belgilangan.

Bahriddin XONKELDIYEV.
Samarqand tumani

Samarqand tumanida “Ohalik — Oqbo‘yro — Mironqul” turistik-
rekreatsion zonasi tashkil etiladi. Uni boshqarish maqsadida esa 
tuman hokimligi huzurida davlat muassasasi shaklida “Ohalik — 
Oqbo‘yro — Mironqul” turistik-rekreatsion zonasi direksiyasi faoliyati 
yo‘lga qo‘yildi.

Sayyohlik

Yangi bino quril ishi uchun 
budjetdan 13 milliard so‘m mablag‘ 
sarflandi. 160 o‘rinli tomoshalar 
zali va boshqa qo‘shimcha xonalar  
zamonaviy dizayn asosida bezatilib, 
teatr jamoasining erkin ijod qilishi 
uchun zarur bo‘lgan barcha sharoit 
yaratilgan. 

— Yangi binodagi imkoniyatlar 
yosh tomoshabinlar va teatr 
jamoasi uchun ham qulayliklar 
yaratadi, — deydi Xorazm viloyati 

BOLAJONLARGA MUNOSIB TUHFA
Xiva shahrida Xorazm viloyati qo‘g‘irchoq teatrining 

yangi binosi foydalanishga topshirildi. Qadimiy va navqiron 
shaharning ko‘rkiga ko‘rk bo‘lib qo‘shilgan ushbu san’at 
koshonasi bolajonlar uchun chinakam bayram  sovg‘asi bo‘ldi.

qo‘g‘irchoq teatri direktori Davron 
Otaboyev. — Teatrimizning joriy  
repertuaridan 25 ta spektakl 
o‘rin olgan bo‘lib,  ushbu sahna 
asarlaridan joriy 5 oy mobaynida 
80 ming nafar yosh tomoshabin 
bahramand bo‘ldi. Yozgi ta’til 
davrida esa teatrimiz yanada 
gavjumlashishi, bolajonlarning 
bo‘sh vaqtlarini mazmunli o‘tishiga 
xizmat qiladigan sevimli maskanga 
aylanishiga shubha yo‘q.  

“Xalq so‘zi”.

Madaniyat


